
Автор
Ғайни ер көңілді, ерке мінезді ақын. Аузын ашса, жүрегі көрінеді. Өмірге ақындық көңілмен қарайды. Ғайнидың өз құрбыластарынан ерекшелігі де сол.
Оның өлең жырының өн бойынан Махамбетке тән күрескерлік сарынмен қатар, Қобыландының Құртқасына тән нәзіктік пен шынайылық сезіледі. Ендеше қазақ поэзиясына өзгеге ұқсамайтын, өзгеше қолтаңбаасы бар ақын келді деп ойлаймын.

                                                                                       Зайда Елғондиева

                                                                            Ақын, Халықаралық Алаш

                                                                                 сыйлығының лауреаты
Мен Ғайни Әлімбекқызының топтамасын толық оқып шықтым. Әлдеқашан ақын боолып қалыптасқан, әлдеқашан өлеңге айналған Тараздық ақынға таң қалдым.

Ақын екен, ақын болғанда да Жаратқанның өзі берген талантты өзге қайдам, өзі де түсінбей жүргендей сезіндім.

Сөзіме нанбасаңыз мына кітапты бастан аяқ оқып шығыңыз.

                                                                                                   Жәркен Бөдеш

                                                                            ақын, халықаралық «Алаш» 

                                                                                        сыйлығының иегері

ҒАЙНИДЫҢ МЕТАМАРФОЗАСЫ
· «Сен қайдан келдің?» - дегенде, бір данышпан

· «Мен балалықтың ауылынан келдім» - дейтіні бар еді. Мен Ғайнидың өлеңдерін оқып отырып сол балалықтың еліне саяхат жасағандай болдым. Ақынды тағдыр жасайды дейді. Рас-ау. Ғайнидың алмағайып, аласапыран тағдыры да маған бір кісідей таныс. Ол ердің ері қайысыпкетер налалы, өмір жолында не көрмеді. Әттең, біздің ақын қыздарымыздың көбіне қарап тұрып неге ғана еркек болып жаратылмады екен деп қамығам. Егер олай болғанда біздің ұлттық поэзиямыз бұдан да салмақты, бұдан да қомақтырақ болар ма еді. Кезінде Есенғали ақынның «Қыздардан ақын шықпайды» - деген сөзін қалам ұстаған кейбір замандастарымыз жерден алып, жерге салғанын ұмытқан жоқпыз. Олар Есенғалидың қыздың долы мүлдем жіңішке екенін бағамдай алмаған еді-ау. Ия, ақ пен қара айқасқан мына өмірде қыз баласына қалам көтеріп жүру – уысыңа шоқ ұстап жүргенмен бірдей тауқымет. Алайда, тағдыр ісіне дауа жоқ! Сол дауасыз дертпен ауырған замандасымыз осы – Ғайни. Мен Алладан оны «дертіне» шипа табылмауын шын жүрегімнен тілеймін!
                     Өлеңменен табысқалы,

                     Маған бір мұң жабысқан-ды.

                     Саған ғашық жүрегімнің,

                     Сен деп соғар қағыстары.
Бір сөз басында тілге тиек еткен «балалықтың ауылы» Ғайнидың осынау бір шумағында ғана емес, бүкіл шығармашылығында менмұндалап тұрған қасиет. Ол, атап өткеніміздей соншалықты ауыр тағдыр иесі бола тұра, қолына қалам алған сәтте-ақ, сол баяғы қайта оралмас балдәурен өлкесіне сүңгіп кететіндей. Сүңгіп кетіп, сол мөп-мөлдір әлемнен осынау лас қоғамға сәбидей пәк пейілімен кешу тілеп тұрғандай көрінеді.

Қайдан білейін, егер, бәріміздің пешенемізге балалықтың еліне тағы бір барып қайту мүмкіндігі жазылар болса, жердің беті осыншама қарайып, күн ұясына осыншама қызарып батпас еді-ау. Қайдан білейік? Оны тарлауыт-тайғақ, күн кешіп, балалығын бауырына қыстатқан Ақын біледі...
                                                                                                     МАРАЛТАЙ

БӨЛІМ

АҚҚУ-ӘНІМ
Тағдырын беріп ақынның,

Оймен мұңға батырдың.

Шағала жаны шарқ ұрған,

Патша көңіл пақырмын.

Өртеніп от демім,

Айтарым көп менің.

Жүрекке жыр сеуіп, 

Жеттің бе, көктемім!

ТӘУЕЛСІЗ КӨК ТУЫМ – СЕМСЕРІМ
Көгімде шаңқылы қыранның,

Қызымын өр кеуде Тұранның.

Бабалар заңына бағынып,

Бас идім сөзіне құранның.

Егемен елім бар еңселі,

Тәуелсіз көк туым – семсерім.

Өмірін, тағдырын тапсырған,

Мен оның бөлінбес бөлшегі.
Тауларым, көлдерім, далам бар,

Жаныммен ауырып, алаңдар.

Көзіңнің ағы мен қарасы,

Балаңдай аялап, қараңдар.

ЫСТЫҚ КҮЛШЕ

Мен жүрерде орамал ап қолына,

Жан анашым, сәл мұңдана, торыға:

«Сағындырмай келіп жүр», - деп құлыным,

Ыстық күлше орап берген жолыма.

          Күн тәрізді ыстық күлше бабында,

          Піскен екен оттың ыстық табында.

          Өзгеше бір сезім күй боп шертіліп,

          Бір елестер қалып қойған жадымда.

Соғыс кезі елдің солып назары,

Балалардың бір ашылмай ажары,

Нанға тоймай қайдан ғана ойнасын,

Тым ертерек тарқаған соң базары.

          Талғау таппай, талып барып өзектер,

          Таңға жуық жетуші еді кезектер.

          Өлшеп берген үзім нанға ұмтылып,

          Балалық шақ қалай ғана тез өткен?

Бұл күндері береке мол – баршылық,

Болмағандай ашаршылық, таршылық.

Кейбіреулер көрмеген боп өтеді,

Жатса да нан аяқ асты жаншылып.
           «Жерде жатқан нанды алуға арланба,

           Наннан асқан қасиетті дәм бар ма?, - 

           Дейтін анам, - елдің маңдай тері бұл»,

           Нан қадірін түсінбейтін жандарға.

Жанарымнан мөлдір тамшы ағыла,

Ауылыма асығамын тағы да.

Үнсіз іштей тағзым еттім иіліп,

Туған жердің анам жапқан нанына.

КӨНЕ ТАРАЗ – 

ҚАРТ ШЕЖІРЕ АБЫЗЫМ
Таразым, көне шаһар ертегім,

Өмірімнің өткені мен ертеңім.

Қанат қағып түлеп ұштым өзіңнен,

Арманымның желбіретіп желкенін.

Қымбат маған әрбір талың, тастарың,

Сенде өтті бала күнім, жас шағым.

Құшағыңда мәңгі бақи тербейсің,

Айша бибі-махабаттың дастанын.

Көне Тарз – қарт шежіре абызым,

Жырларымның өзің аштың қауызын.

Сенде туған Бауыржандай батыр ұл,

Қазағымның ақиқаты, аңызы.

Сенде екен бақытым да, қайғым да,

Сыңар қылған сағыныш пен ой мұңға.
Бір кездері ұшып кеткен аққулар,

Қайта келіп қонып жатыр айдынға.

Сен мен үшін – Анам, Әкем бәрісің,

Алаңдайтын қиыс кетсе, әр ісім.

Бір өзіңнің құдіретің деп білем,

Өмірдегі жеткен әрбір жеңісім!

ТАҒДЫРЫН БЕРІП АҚЫННЫҢ...
Жаратқан ием, жасаған,

Көңілді қойшы босаған.

Шүкір деймін бәріне,

Елім тыныш, бас аман.

Тағдырын беріп ақынның,

Ой мен мұңға батырдың.

Шағала жаны шарқ ұрған,

Патша көңіл пақырмын.

Сөзі жақпай бүкірдің,

Қолды сілтеп, түкірдім.

Көкте жүрген көңілді,

Жылатып жерге түсірдім.

ЖЕТТІҢ БЕ, КӨКТЕМІМ?!
Өртеніп от демім,

Айтарым көп менің.

Жүрекке жыр сеуіп,

Жеттің бе, көктемім?!

Ақ жаңбыр сіркіреп,

Гүл шықты дүркіреп.

Жасындай ойнады,

Муза-күн күркіреп.

Бар шаңды сілкіді,

Оралтып күлкіні.

Қайтадан бүр жарды,

Сезімнің бүршігі.

Даламда жаңарған,

Тоғысты сан арман.

Жарқырап күн шықты,

Көңілге тазарған.

Ей, менің өткелім,

Қиналдым, шөкпедім.

Қанаттың кең жайып,

Жеттің бе, көктемім?!

БАҚЫТ ІЗДЕП – ҚАРАСАЗДАН

ШЫҚҚАНДА
Мұқағалиға
Бақыт іздеп Қарасаздан шыққанда,

Таза жүрек мөлдір едің шықтан да.

«Дүние, кеудеңді аш, мен келем деп»,

Сыр ақтардың нәзік жанды ұққанға.

Бақыт деген қарлығашың оралған,

Аққуларың келді сонау жоғалған.

«Бір той жасап» беріп жатыр бар қазақ,

Арамызда жоқсың бүгін – сол арман!

СӘУІРДІҢ АҚ ТАҢЫ
Сәуірдің аппақ ақ таңын,

Қиялмен бірге атырдым.

Әлемнен іздеп таппадым,

Біреуін сендей жақынның.

Бақыттан басым айналып,

Толқыды көңіл шаттықтан.

Бір сәтке қалғам толғанып,

Сезімді басып аптыққан.

Еріксіз билеп еркімді,

Ойларға мені қамадың.

Бермесем саған сертімді,

Өкініп мәңгі қалармын.

АҚҚУ СЕЗІМ, АҚ ҚЫЗДАР

ТОЛҚЫНҒА

Аққу сезім, ақ арманды ақ қыздар,

Біреуге жар, біреуге ана, бақсыздар

Жүректерден жаншуағы төгіліп,

Адалдық пен жақсылыққа жақсыздар.

Жұмбақсыңдар, сұңғақсыңдар қайыңдай,

Мейірім бар қаракөзде мойылдай.

Нұр-көктемнің гүлі болып өтіңдер,

Тағдырларың бақытыңнан айырмай.

БАҚЫТ СҰРАП АШАМЫН ЕСІГІМДІ
Жат жұртыққа жаралған қыз баламын,

Күтіп жүрген қыранын, мұзбалағын.

Балалық шақ тұлымды ғайып болып,

Бойжеткен боп, айнаға жүз қарадым,

Анашымның аялы алақаны,

Маңдайымнан сипайды, оятады.

Ақ сүт беріп өсірген апатайым,

Жаңа өмірдің жарқырап таңы атады.

Тыңдап өстім ертегі, аңызыңды,

Әлі талай өтермін парызымды.

Өзің едің жетектеп топқа қосқан,

Бірге айтып арманды, әнімізді.

Бауырларым, тірегім еркелеткен,

Қызғалдақтай қыз-ғұмыр келте неткен.

Сыңарымды өмірлік таптым бүгін,

Ақ жол тілеп гүлдеді ерте көктем.

Ұмытпаймын ұшқан ұя, бесігімді,

Қабыл етсін Тәңірім, шешімімді.

Аққу болып қонғанда Ақ отауға,

Бақыт сұрап ашамын есігімді!
ЖҮРЕКТІ ҚАЙТА СОҚТЫРЫП
Тереңге тартқан тамыры,
Өзгеше бітім, танымы.

Алғысын алған елінің,

Қазақтың тарлан ғалымы.

Лүпілін бағып жүректің,

Сақшыдай оны күзеттің.

Алқынып кетсе, бұлқынып,

Арнаға салып түзеттің.

Кеудені керіп, қақпадың,

Төрінде мансап тақтаның.

Жаралы жүрек жандардың,

Үмітін, аға ақтадың.

Өзіңде талай оқ тұрып,

Жанарда жалын, от тұнып.

Өмірді алға жалғадың,

Жүректі қайта соқтырып.

Халқымыздың біртуар ұлы, көптеген замандастарымыздың дертіне дауа, жанына шипа сыйлаған абзал дәрігер, дарынды кардиохирург, профессор Сейтхан Жошыбаевқа кітаптың шығуына демеушілік көрсеткені үшін алғыс білдіремін.

Автор

АНАМ БОЛЫП МЕНІМЕН 

ҚАУЫШҚАЛЫ

Есік алды өсетін бір түп каштан,

Көктемменен көгеріп бүртік ашқан.

Туған күнім – маусымда таңғажайып.

Ақ гүлдері маңайға жұпар шашқан.

Қайран шешем жететін гүлін ұстап,

Оралғандай болатын тұлымды шақ.

Талшын гүлі тұратын қақ төрімде,

Жазылмаған әлдебір жырым құсап.

Өмір деген қашанда ауыспалы,

Бүгін қымбат өткен күн дауыстары.

Гүл құшақтап бауырлар келе жатыр,

Анам болып менімен қауышқалы!

ОЮЛЫ ШАПАН ЖАРАСЫП
Жер-Ана қайта жаңарып,

Күн менен түн теңесер.

Қайтқан құстар да оралып,

Айдарынан жел есер.

Таңменен бірге таласып,

Әкемде ерте оянар.

Оюлы шапан жарасып,

Ерекше нұрға боялар.

Аналар біздің жасаған,

Дәм татып Наурыз көжеден.

Бата алып қарттан жас адам,

Қателіктерін түзеген.

Оң болып күні ұлыстың

Қыдыр ата қолдай гөр.

Жаңа жылы – Шығыстың

Бағым болып орнай бер!
ҮМІТТІҢ ЖАҒЫП ШАМЫН

Байрағы желбіреген,

Ел болдық егеменді.

Халқыма елжіреген,

Бақыты келер енді.

Қанқұйлы зарзаманның,

Құрбаны болған елім.

Күнәсін бар наданның,

Жуам деп сорлап едің.

Желтоқсан ызғарланып,

Қаһарын төккен кезде.

Көңілде ызғар қалып,

Келмеді көктем лезде.

Үміттің жағып шамын,

Арманға жеткендейміз.

Ұстатпай кетсе бағың,

Кімдерге өкпелейміз.

Жақсылық жамандықпен,

Өмірде таласамыз.

Тек қана адалдықпен,

Тарихқа жол ашамыз.

БАР АДАМДЫ ДОС САНАП, 

ЖАҚЫН ТҰТЫП

Араға жылдар салып келгенімде,
Ауылыма имене енгенімде.

Бір кездегі арманшыл бүлдіршіннің,

Туған жер, келгеніне сенбедің бе?

     Айнала аңдығандай жым-жырт маңай,

     Ақ самал, көп іздедім өбкен талай.

     Ыстық жас бетті жуып ағып жатты,

     Әр талын жусаныңның сүйіп жанай.
Гүл терген қыраттарым, таныдың ба?

Бала күнім білемін, барын мұнда.

Алдыңа енді, міне, келіп тұрмын,

Жаным менің оранып қалың мұңға.

     Желкілдеп өскен жасыл құрақтарым,

     Талай келіп өзіңе сыр ақтардым.

     Сырға тұнып сұрайсың сыбдырлаасып,

     Қайда барып дегендей тұрақтадың.

Шуағы мол көгілдір көктемеде,
Нәзіктігім өзіңнен көктегенде.

Түсінбейтін жан болса бұл өмірде,

Дедің маған «қызым-ау өкпелеме».

    Ең бір ыстық жазыңның аптабынан,

    Бауырмалдық сезімді тапқанымнан.

    Бар адамды дос санап, жақын тұтып,
    Жүрегіммен сәбидей ақтарылам.

Туған жер, өзің берген сыйыңменен,
Кезім аз бұл өмірде күйінбеген.

Сонда да қызқарағай мен емес пе,

Күнге қарай ұмтылып, иілмеген.
Жүрегім менің қырық жамау,
                                                                қиянатшыл дүниеден

                                                                                          Абай
БҰЛ ӨМІРДІҢ МӘНІ НЕДЕ?

Жарық сәуле қалмады деп

                               әлем жылап тұрғандай,

Арын сатқан опасыздар,

                                салтанатын құрғандай.
Сенімдерін талқан етіп,

                               көңілдерін кірлетіп,

Әлсіздер жүр шындық іздеп,

                               көз жастары құрғамай.

Бұл өмірдің мәні неде,

                                әділдікті таппасаң,

Көріп тұрып көрмегендей

                              адалдықты таптасаң.

Шырағы жоқ соқыр кеуде,

                               барар жерің белгілі,

Өз көріңді қазбас едің,

                               дер кезінде тоқтасаң.

ЖҮРСІҢ САРБАЗ ТУҒАН 

ЖЕРДІ КҮЗЕТІП

Оспанға

Ақ боранда аяғыңнан сыз өтіп,

Жүрсің сарбаз туған жерді күзетіп.

Анаң байғұс сағынғаннан күйбеңдеп,

Суретіңе жүз қарайды, түзетіп.

Қанша ғасыр, қилы заман, жалған қап,

Ата-бабаң өткен еді армандап.

Ұлтарақтай жері үшін жан берген,

Білек күші, найза ұшымен талқандап.

Табар едің тарих деген қатпардан,

Қос атаңды қан майданға аттанған.

Өмір бойы әке жолын тосумен,

Жанарында жан апаңның жас қалған.

Оттан ыстық – отан-ана, меекенің,

Тәуелсіздік туы қолда – бекемің.

Құс ұшырмай шекараның шебінен,

Парызыңды адалдықпен өтегін.

«Сапарым үйден шыға үзілмесе»
Бауыржан Үсенов
АҚЫН ҰЛЫН САҒЫНЫП

ДАЛАҢ ҚАЛДЫ

«Сапарым үйден шыға үзілмейді,

Көрсең де, о дүниенің жүзін мейлі.

Артыңда қалған жалын жырларыңды,

Мәңгілік өшпес, өлмес ізің дейді.

Тазалық таппай көңіл, шаң басқандай,

Өлім, өмір бетпе-бет арбасқандай,

Дүр сілкініп қырандай көкке кеттің,

Сапарың тағы, міне, жалғасқандай.

 Самал жел сені іздеп алаңдады,

Ақын ұлын сағынып далаң қалды.

Сөнбейтұғын жұлдызды жыр көгіңде,

Қалай айтам: «Сапарың тамамдалды».
ЫҚЫЛАС БАБАМЕН СЫРЛАСУ

Өнер атты қиындау жолда мына,

Қорқыт баба өзіңді қолдады да.

Қара қобыз егіздің сыңарыңдай,

Жүрегіңе мәңгілік орнады ма?

Бұл өмірде қуаныш, қайғың барда,

Бір-біріне жақсыны сай қылған ба?!
Жалғыздықтың жаралы күйін кешіп, 

Аққу болып сыңсыдың айдындарда.

Елітіп мың толқынды сезімдерге,

Сағыныштан жүрегің езілгенде.

«Қоңыр» күйің өшпестей із қалдырды,

Махаббатан ғашықтар көз ілгенде.

Елітіп мың толқынды сезімдерге,

Сағыныштан жүрегің езілгенде.

«Қоңыр» күйің өшпестей із қалдырды,

Махаббатан ғашықтар көз ілгенде.

Қасіреттің басқанда түні келіп, 

Қобыз кейде жылайды күңіреніп.

Қара бұлты аспаннан тарқамаған,

Қайғылының тұрғандай үні келіп.

Өткенменен арада бір ғасырдай,

Мұңын төкті қобызың сыр жасырмай.

Тағзым етіп алдыңа келіп тұрмын,

Көңілімнің толқыны бір басылмай.
МЕНДІК ӘЛЕМ

Мендік әлем тым бөтен, басқашалау,

Өзгермейді түссе де шашқа қылау.

Жүрегімнен үзілген мұң-тамшылар,

Өмірдегі төгілген жасқа шылау.

Күз келеді жауыны сіркіреген,

Аспан ойнап, найзағай күркіреген

Жалған бақыт кеткен соң, ой-хой дәурен,

Бос кеудеңді қайтесің құр шіренген.

ЕРКЕ СҰЛУ 

ШУ ЕЛІНІҢ ШЫНАРЫ
Камилаш Құстүтінқызына
Ерке сұлу Шу елінің шынары,
Туған жерден басталып ед жыр-әні.

Алатаудай биік еді арманы,

Жүрегінде мөлдір, нәзік тұмары.

Білім алып ел-жұртына оралды,

Сенім артып үлкен-кіші қол алды.

Қажыр-қайрат, маңдай терін төкті де,

Ақша бұлттар, ақ гүлдерге оранды.

Атқа қонып, бір ауылды басқардың,

Көшбасшысы жалындаған жастардың.

Бұзып-жарып қамалдарды кездескен,

Қол бастады қыз-патшадай сақтардың.

Күй атасы – Нұрағаның мектебін, 

Өрге сүйреп, шәкіртіңмен көктедің.

Көзін ашып сан мыңдаған бұлақтың,

Ару ана болашаққа беттедің.

ДОС БОЛМАСА,

 ТОСАР БІЗДІ АЛДАН МҰҢ

Баллада

Жаздың жайлы, қоңыр самал кешінде,

Сол бір күндер әлі менің есімде.

Жас келіншек келіп түсті, халі ауыр,

Уыз сүті сорғалаған төсінде.

Белден төмен қозғалтпайды науқасы,

Жата беріп, жауыр болған арқасы.

Жасқа толы бота көзі жәудіреп,

Судан басқа жоқ болатын қолқасы.

Кезі оның аз болатын жасыған,

Күтуші қыз көрем күнде қасынан.

Жуындырып, ептеп сүйеп, жастыққа,

Жайлап сипап отыратын шашынан.

Ауру жанның көңіл-күйін басып нақ,

Тамағын да іштіретін қасықтап.

Іштей жылап, сыртқа сырын білдірмей,

Отыратын кейде күліп, жасып қап.

Артық орын болмаған соң бөлмеде,

Төсегі де салынатын жерге де.

Тәулік бойы тыным таппай жүрсе де,

Күш беретін жанындағы елге де.

Сыртқа шығып кеткен кезде кешіккен,

Екі көзі алмайтұғын есіктен.

Кірген кезде қуанатын елпілдеп,

Нәрестедей қолын созған бесіктен.

Бүгінгі күн ақ төсекке таңылып,

Дене қызып, ақыл-естен жаңылып.

Ажалменен арпалысып шаршады,

Келе жатты қайғы сыйлар таң ұлып.

Сан дәрігер зыр жүгіріп басында,

Бар амалын қолдануда асыға.

«Жарық күнім, қош» дегендей болды ма,

Көзін жұмып, үзді соңғы жасын да.

Тынышталды дәрігер де сабылған,

Сорлы жүрек күтуменен сарылған.

Үмітпенен кірген кезде ұмтылып,

Көрді оны ақ матамен жабылған.

Бетін ашып, еңіреп кеп құлады,

Жапырылып түсті сол сәт құрағы.

Жас моншақтап жуып жатты ақ бетін,

Сөнгендей боп, жарық-сәуле шырағы.

Жұбатардай жылы сөзді таппадым,

Кім болсаң да парызыңды ақтадың.

Бұл пәниден риза болып аттанды,

Жүрегіне ақтығындай мақтаның.
«Туысы да, бауыры да емеспін,

Туған жерде тай-құлындай тел өстім.

Бірге айтып, арман жырын, дос әнін,

Адасқанда ақыл сұрап кеңестім».

Өкінішті үзілгені арманның,

Дос болмаса, тосар бізді алдан мұң.

Шын дос ғана өзіңменен бөлісер,

Қайғы-мұңын, қасіретін жалғанның!

СЕН МАҒАН ӨКПЕЛЕМЕ

Сен маған өкпелеме,

Күнде мың құбылғанға.

Сенімің шектеле ме,

Сырымды ұғынғанда?

Қалайша қарап тұрам,

Сүрініп жығылғанға.

Дұшпанды қонақ қылам,

Паналап тығылғанда.

Шуақты жаздарымда,

Кезім бар борандатар.

Көктемдей наздарымда,

Сағыныш орап жатыр.

Түсінгің келсе мені,

Кел маған барыңменен.

Өмірің өлшенеді,

Адалдық арыңменен.

ЖЕҢЕШЕСІ АРАЛДЫҢ

Ақ көңілің, ақ пейілің – ақ қардай,

Айналаға шуақ нұрын шашқандай.

Ақпанменен ақ босаға аттадың,

Өзіңменен келген бақыт, бақ қандай?

Оралғандай жастық шағы анамның,

Көңілін таптың үлкен-кіші баланың.

Қайын сіңлі, қайындары ұнатқан,
Аққу келін – «жеңешесі» Аралдың.

АҚША БҰЛТТАР АРАСЫНДА 
АРМАН БАР

Арман іздеп, мезгіл-күз кеп қалғандар,

Балауса кез, енді бүрін жарғандар.

Орта жолдан шаршап, кері қайтпаңдар,

Ақша бұлттар арасында арман бар.

Өмір-тағдыр сан-соқпаққа салғандар,

Жүректерді жақсылыққа арнаңдар.

Үміт-сенім адастырмай апарар,

Ақша бұлттар арасында арман бар.

Бағы жанып, атақ-мансап алғандар,

Ойда жоқта кездеседі алдан жар.

Құлап-тұрып, жылап-сынып қол созсаң,

Ақша бұлттар арасында арман бар.
ҰЛЫМ МЕНІҢ, 

ЖАНЫМДАСЫҢ ЖАРЫҒЫМ
Ұлым менің – жанымдасың, жарығым,

Өткен күннен қалды маған сары мұң.

Өмір саған енді ғана басталды.

Оң мен солды адаспастан таныған.

Ұлым менің – ақ қанатты періштем,

Ер жетерсің, жігіт болып келіскен.

Өмір ғажап, өмір азап кей кезде,

Тұратұғын жеңіліс пен жеңістен.

Ұлым менің – ақ көңілім дарханым,

Азаматым – ертең үміт артарым.

Адалдықтың аппақ туын кірлетпей,

Биігі бол, қызығы бол ортаның.

Ұлым менің – сүйенішім тірегім, 

Сенсің менің – әнім, жырым, жүрегім.

Туған жердің әрбір тасын аялап,

Аяқтай бергін ел-жұртыңның тілегін.

БАЛАЛЫҚ ЖОҚ ҚОЙ...

Тауысылып төзім шыдамым,

Пенде боп мен де сынамын.

Өмірге қайта келтірер,

Жазылмай жүрген жыр-әнім.

Көбелек қуған көгалдан,

Балалық жоқ қой оралған.

Адасып кеткен арманды,

Табарсың қайта оңайдан.
АРАЙЫНА ЩОМЫЛДЫМ, 

АТҚАН ТАҢНЫҢ

Туған жер, тағы сенен кетіп барам,

Саған ғашық жүректі етіп алаң.

Көздің жасын құрғатып есейдім-ау,

Бәрі жалған екеніне жетіп санам.

Жылы жаңбыр, көктемгі жылы түнмен,

Ызғар шалған арманды жылытып ең.

Өмір бойы мен саған борыштармын,

Жазылмаған жырыммен, үмітіммен.

Аясынан шығатын асқақ шыңның,

Арайына шомылдым, атқан күннің.

Емдеп жазып жүректің жараларын,

Арманыма қайтадан аттандырдың.

ЖАНЫМ ЖЫЛАП,

ТАУЫМ ҚҰЛАП, ӨКСІДІМ

Жаным жылап, тауым құлап, өксідім,

Жер бетінде жетім қалды өскінің.

Сені ойласам көз алдыма келеді,

Әке, сенің мейірімді кескінің.

Жаңа жылдың жаңа әнін айтпадың,

Көрмедің ғой, құстардың да қайтқанын.

Сағыныш боп қалдың әке, тек қана,
Менің саған көп еді ғой айтпағым.

Адалдықты, тазалықты сақтаған,

Сенің аппақ жүрегіңе мақтанам.

Өшпейтұғын ізің қалды артыңда,

Мен – ботаңмын, әке, сені жоқтаған.

ҚАЗДАР ҚАЙТЫП 

БАРАДЫ ҚАРАШАДА

Қаздар қайтып барады қарашада,

Өзен-көлдер, білмеймін, тау аса ма?

Ойда-жоқта кездесіп бір сұр мерген,

Бағытынан мезгілсіз адасама ма?

Қаздар қайтып барады қарашада,

Өлең жаздым мұңайып оңашада.

Қандай күш бар оларды тоқтататын,

Кім бар екен түсетін арашаға.

Қаздар қайтып барады қарашада,

Мекенім деп мәңгілік санаса да.

Амал қанша, бір досты іліп кетті,

Орап алып ақ бұлттай алашаға.

Қаздар қайтып барады қарашада.

ҚАЗАҚ, ТҮРІК

ҚЫЗДАРЫНЫҢ МЕРЕЙІ

Егіз ұлдай Қазақ, Түрік  түбі бір,

Қос халықтың қаны, ділі, діні бір.

Бірлігі де, тірлігі де жарасқан,

Бір-біріне көмектесер күні бұл.

Еріткендей сан жылғы ойдың мұздарын,

Жылытқандай саясаттың сыздарын.

Түрік достар лицей ашып Таразда,

Аялауда «Айша бибі» - қыздарын.

Бір-біріне білім берген, нәр берген,

Ұлағатты істерімен әрленген.

Қазақ, Түрік қыздарының мерейі,

Биік тұрсын шоқтықтары бар елден.
ҚАЗАҚ-ТҮРІК 
ЖАСТАРЫНЫҢ МАРШЫ

Жалынды жастық,

Жандырды бізді.

Қадамды бастық,

Білімге ізгі.

Қазақтың жері.

Жазира-дархан.

Ер Түрік елі,

Тарихи ордам.

Екі елдің туы,

Желбіреп қолда.

Мызғымас достық,

Мәңгілік орна.

Білімді көкте,

Қырандай ұлдар,

Үлгі боп көпке,

Қызғалдақ қыздар.

Қазағым-түрік,

Егіз ұл бірге.

Ақ таңдар күліп,

Сөгілмес ірге.

Бар әлем танып,

Жазылар дастан.
Өркендер дамып,

Білімді жастар!
ҚАРАТАУДЫҢ ҚАРА ЖОЛЫН
ШАҢДАТЫП

Құрметті теміржолшы

Жаппар Әбдібайұлына

Қаратаудың қара жолын шаңдатып,

Өтті өмір бірде қайнап, жауратып.
Теміржолшы мамандығын таңдады,
Қара бала арман отын лаулатып.

Өмір жолын адалдықпен аттады,

Соқса-дағы бораны мен аптабы.
Қарт Қаратау бата берді асқақтап,

Дегендей-ақ үмітімді ақтады.

Талай асу, өткелдерді кеше кеп,

Елі үшін еңбек етті еселеп.

Туған жерде батаменен көгерген,

Азаматқа ақжол-алғыс төселмек.

МАРАЛҒА

Бақытым, нұрым өзің боп,

Жетелер мені алға күн.

Сен барда маға төзім көп,

Үмітім болып жалғандың.

Жаралы болып жүрегім,

Келгенде жасқа малынып.

Ағытам сезім шүмегін,

Қалғанын өзің, ал ұғып.

БІЗ ЕКЕУМІЗ
Қалай айтсам сені жақсы көрем деп,

Махаббат қой, қойған саған көгендеп.

Мендік жүрек, сезім, көңіл барлығы,

Бүршік атып көктем болып көгермек.

Біз екеуміз жаққан отты маздаған, 

Сөндіре алмас түсінбейтін аз надан.

Көңіл-күздің жапырағы ән салып,

Қайта оралды өлеңім де жазбаған.

Қайта келді арманым да ад арын қадасқан.

Шағаладай асқан,

Көк күмбездің уықтарын қадасқан.

Шағаладай шарқ ұрған ақын жанның,

Сен дер едім бақытына жол ашқан.

Қалай айтсам сені жақсы көрем деп,

Махаббат қой, қойған саған көгендеп.

Мендік жүрек, сезім, көңіл барлығы,

Бүршік атып, көктем болып көгермек.
ДҮНИЕГЕ КЕЛГЕН КҮНІҢ – 

ТУҒАН КҮНІ АБАЙДЫҢ

Дүниеге келген күнің – 

                              туған күні Абайдың,

Амандықпен, адалдықпен,

                               өскін інім арайлым.

Өмір – ұзақ,  өмір – тұзақ, 

                                  өмір – сызат ойласаң.

Адалдықпен, ақ үмітпен

                                жүргеніңді қалаймын.

Досың болсын, қасың тоңсын,

                               қасиеттен сендегі,

Қадіріңді біліп жүрсін,

                                туған-туыс елдегі.

Бұлттар төніп, арнаң кеміп,

                               тағдыр нөсер төкпесін,

Көп гүл ашып, жұпар шашып,

                                толсын өмір өрнегі.

ЕЛІНІҢ ЕҢЛІГІ

Жаңыл Мәмежанқызына

Кенжесі ананың ақ сүтін тауысқан,

Жаралған нәзік гүл, киелі туыстан.

Асығып ауылға, сағынып жеткенде,

Жаулығы желбіреп, елжіреп қауышқан.

Бар қазақ табынған ақынның елінен,

Сенің де өз орның табылар төрінен.

Өшкенді жандырып, өткенді танытқан,

«Сөнбейтін сәулеге» көрермен еріген.

Шыңдағы қол жетпес, елінің еңлігі,

Жазира-жүректе Нарынқол кеңдігі.

Мұжылып, мұңайып, жасуға қақың жоқ,

Хантәңір асқақтап, тұрғанда өрлігі.

Ананың алдында өтелді парызың,

Құранды бағыштап, біл мәнін уағыздың.

Өзіңе жеткенде аналық, даналық,

Алдыңда ақ арман тұр деп біл маңызды.

ҚЫРАНДАР ШЫҚСА ШАҢҚЫЛДАП

Көңілдің күйін келтіріп,

Жарқылдап шықсам желпініп.

Аспанды бұлттар қаптайды,

Кетеді сол сәт жел тұрып.

Қарғалар келсе қарқылдап,

Жапалақ жетер жалпылдап.

Қорқаулар қысар құйрығын,

Қырандар шықса шаңқылдап.
БАҚЫТЫМДЫ ЖАСАП 
АЛЫП ҚОЛДАН МЕН

Көп ішінде жүргенменен жалғызбын,

Күйін кештім Алтайдағы қар-қыздың.

Білесің бе, біз жақта да қыс ұзақ,

Түсінбестік – ақыл-естен танғыздың.

Өмір біреу, көңіл жүдеу болғанмен,

Жалғыз ағаш сәнді болар орманмен.

Әлі келем сол тұп-тұнық сезіммен,

Бақытымды жасап алып қолдан мен.

АЛТЫНҒА ДА ТЕҢЕП

КЕЙДЕ ТЕМІРДІ

Алтынға да теңеп кейде темірді,

Жоқты іздеп шарлап келем өмірді.

Ақиқаттың ауылына жетсем деп,

Не бір ойлар жүрегімді кемірді.

Бұл өмірдің басып небір соқпағын,

Талай мәрте бал дәуренді жоқтадым.
Заңдылығын түсінбей-ақ кеттім ғой,

Тағдырдың жеп таяғы мен тоқпағын.

КӨКТЕМ КЕЛІП ҚАҚСА ДА

ЖҮРЕГІМДІ

Кімге қажет жалынып, жылағаның,

Бақыт дер ем жүрегінің, дін аманың.

Өмір деген аумалы-төкпелі ғой,

Биігінде тұрсаңшы, сұранамын.

Көйлек киіп, көгілдір гүл қаптаған,

Көктем көңіл кездерім қымбат маған.

Қызыл-жасыл дүние дөңгеленіп,

Алып-ұшқан жүректе сыр жатпаған.

Арман алдан қол бұлғап шақырғандай,

Толқынына жастықтың батырғандай.

Көктем келіп қақса да жүрегімді,

Отырмын еш нәрсеге дәтім бармай.


КӨҢІЛІМДЕ БОЗДАП

ТҰРДЫ БОЗІНГЕН

Білесің бе, жас шықпады көзімнен,

Айрылдым деп ойласам да төзімнен.

Сабырлы боп көрінсем де сырт көзге,

Көңілімде боздап тұрды бозінген.

Боздап тұрды сол сағыныш, мұңымен,

Жүрек сорлы жұбанбай ма, шынымен?

Аласұрып буырқанған теңіздей

Көпке дейін тыншымасын ұғып ем.
АДАМ БОП ҚАЛУ ШАРТ

Тағдырға жыладық,

Өмірде шыдадық.

Адам боп қалу шарт,

Келгенде сын анық.

Ақындық сор тұрып,

Бақыт деп толқыдық.

Бұл өмір у берді,

Кесемен толтырып.

Қиналған сәттерде,

Малынып ақ терге.

Толғатып жыр жаздық,

Ақ сезім дәптерге.

Тірлік деп күн өтер,

Күз желін үдетер.

Жаңбырлы түндерде,

Жүрегім дір етер.

ҰЛТТЫҚ АРНА – 

 МАҚТАНЫШЫ ҚАЗАҚТЫҢ

Ботагөз Исмаилға
Туған жерде көктеп шықты бір шыбық,

Нұрын төгіп, аймалады күн шығып.

Тұлым шашы желмен ойнап, желбіреп,

Аса бойы қайнап жатты тіршілік.

Ел анас көпті көрген пейілді,

Әжесінің қызы еді, зейінді.

Адал етіп, мөлдіретіп өсірді,

Жүрегінен төгіп шуақ, мейірді.

Өсіп жатты бүлдіршін қыз дарынды,

Лапылдатып өнер деген жалынды.

Ұлттық арна – мақтанышы қазақтың,

Сол ордада Бота ару танылды.

Өнерлі жас, сері, шебер, шабытты,

Жігіттердің сұлтандарын танытты.

«Тайбурылды» озып шығып додада,

Дүрліктірді қазақ деген халықты.

Асынып ап қажет керек-жарағын,

Аралады өзен, көлдер, аралын.

«Жеті деген кереметтің» бірі деп,

Ақ әлемге Мұзтауынан қарады.
Қара нары, Дарабозы арнаның,

Өміріңді ұлы іске арнадың.

Таңғы шықтай тазалығы жаныңның,

Жырға бөлеп, нұрландырар жан-жағын.

ҚАҒАЗ-ҚАЙЫҚ ҚАЛДЫҢ-АУ

ЕЛЕС БОЛЫП

Қағаз-қайық жасалған ақ парақтан,

Таза сезім, періште аққанат ән.

Қайда бастап апардың бүгін мені,

Балалық кез, даламнан, шапқан аттан.

Қағаз-қайық қалдың-ау елес болып,

Ортамызға өткел мен белес қонып.

Айдыныңа шыға алмай көп адам жүр,

Өміріне дау-дамай, егес толып.

Буырқанып ағуда өзенім де,

Ащы өкініш толтырып өзегіме.

Ақ парақтай жүректі жарадар ғып,

Бәріне де, бәріне төземін де.

БАҚЫТ ДЕГЕН  - БИІК ШЫҢ,

ҚАРЛЫ АСҚАР

Жанашыр, жақындарым, құдаларым,

Қыз беріп, келін алып сынамадым.

«Теңін тапса, тегін бер», дейді қазақ,

Бір Алла кездестірсе шын адамын.

Көктемде ұя салған қарлығаштар,

Бақыт деген – биік шың, қарлы асқар.

Махабатты кірлетпей, аялаған,

Иманды, ибалы да, арлы жастар.

Жарқырап, күндей болған жарықтарым,

Сендер барда жолымды анықтадым.

Қанша ауыр болса да қиналмастан,

Қарсы жүзіп ағынға, жабықпадым.

Жанашыр, жақындарым, құдаларым,

Түсіну қиын болар жыр-адамын.

Адам болып, еңсені түсірместен,

Жүргендерін тілейік, дін-аманын.

КҮЗГІ ГҮЛДЕ БОЛҒАННАН

СОҢ МЫҚТЫЛЫҚ

Күзгі гүлдер барлығына шыдайды,

Ызғар, аяз, жел де оны сынайды.

Өмір оған көрсеткенмен өгейлік,

Гүлін ашып бола түсер шырайлы.

Күзгі гүлде болғаннан соң мықтылық,

Не болса да қарсы алады тік тұрып,

Күреседі соңғы демі біткенше,

Парасат пен ізгілікті ұқтырып.

ІІ 

БӨЛІМ

ӨТКЕН КҮНДЕР

БАҚБАҚ ГҮЛДІҢ

ҮЛПІЛІ

Өткен күндер – бақбақ гүлдің үлпілі,

Бірде қайғы, бірде өмір күлкілі.
Адамдықты, адалдықты жоғалтсаң,

Ерте-кеш пе, өкінерсің бір күні.

Өлеңменен табысқалы,

Маған бір мұң жабысқан-ды.

Саған ғашық жүрегімнің,

Сен деп соғар қағыстары.

Шыда жаным, шыдашы, шыда тағы,

                              Шыдамдыны бұл өмір ұнатады

                                                                                       Мұқағали

АДАСПАДЫМ АЯУЛЫ 

СОҚПАҒЫМНАН

Барлығына шыдағам, бәріне де,

Тағдырдың дегеніне, кәріне де.

Саған деген сағыныш қалар емес,

Көз салғанмен бүгінге, әріге де.

Талай көріп шындықтың жылағанын,

Іштей тынып мен сонда шыдағанмын.

Елдің бәрі бақытты болар еді,

Тәңір берсе адамның сұрағанын.

Арманымды ұзатып ақтаңымнан,

Гүлдерімді үздіріп бақтарымнан.

Өмір-өрттің ішінде қалсам-дағы,

Адаспадым аяулы соқпағымнан.

КЕЗІМ БАР МА, 

ӨЛЕҢГЕ МҰҢ ШАҚПАҒАН

Өмір жолы кейде ауыр бұралаң,

Тағдырым бар, мені жиі сынаған,

Жақсылардың жүрген кезде қасында,

От жүрегім барлығына шыдаған.

Жаным менің – арым едің сақтаған,

Кезім бар ма, өлеңге мұң шақпаған.

Қу мен сұмның айласына арбалып,

Құздан құлап қалуға да шақ қалам.

Туған жерім, елім, анам, ошағым,

Аңсап келіп құшағыңда босадым.

Көк пен Жердің, Күн мен Айдың арасын,

Аппақ-аппақ сезімдермен қосамын.

ГҮЛДІ СҮЙІП,

ЖЫРДЫ ТҮЙІП ЖҮРЕККЕ

Кеттің ана мәңгі келмес сапарға,

Өзің едің бізді қосқан қатарға.

Еске алам сағат емес, сәт сайын,

Таңым атып, күн ұяға батарда.

Өмір ғой деп қайыспадың тағдырға,

Жетім күндер қол создырған тандырға

Гүлді сүйіп, жырды түйіп жүрекке.

Сыр аштың ба шыршаларға, жаңбырға.

Сұлу нәзік Аққайыңы шығыстың,

Жарқылдаған найзағаймен ұғыстың.

Өр Алтайдың Ақмаралы – анашым. 

Ауырлықты білдірмеуге тырыстың.

Жаттап өстің ақындардың жырларын,

Сейілтетін қалың ойдың мұңдарын.

Әкеңді іздеп сағынышпен өттің-ай,

Бір көрсем деп сұм соғыстың құрбанын.

Өмір саған болғанменен кермек тым,

Маңдай терлеп, дәмін таттың еңбектің.
Бақытыңды тауып бөтен өлкеде,

Ана болдың жұпар шашқан жөргектің.

Саясында әкем еккен жүзімнің,

Отырушы ең жолын тосып қызыңның.

Бір-ақ күнде апа болдым есейіп,

Сағынышым мөлт еттің де үзілдің.
ТАРАЗЫМ – БАҚЫТ БЕСІГІМ!
Таразым – бақыт бесігім,

Әлемге мәшһүр есімің.

Әулиелі – шаһарым,

Баршаға ашық есігің.

Таразым – бала күндерім,

Өзіңде көктеп гүлдедім.

Арманға қанат қақтырып,

Жүректің отын үрледің.

Таразым – Иран бақытым,

Балауса, албырт шақтарым.

Өзіңдей сұлу қаланы,

Жер бетінен таппадым.

СҮРІНЕЙІН, ҚҰЛАЙЫН,

БАҚЫТТЫМЫН

Сездіріп те, бұл өмір сездірместен,
У ішкізді кетпестей өндір естен.
Өткен күндер ұзады, тоқтамады,

Жетпейінше жеріне белгілескен.

Аңғалдарға қулығын асырғанмен,

Адалдыққа түкіріп, тас ұрғанмен.

Сүрінейін, құлайын, бақыттымын,

Арман қуған осы бір жасымда мен.

КӨЗ ЖАСЫМДЫ

ТӨКТІРІП СЕН, КЕТПЕ ЖАЗ

Іздеп сені түкпірінен жүректің,

Көрген кезде қуаныштан дір еттім.

Арамызда қанша жылдар өтсе де,

Саған деген сезімдерден гүл ектім.

Қайда кеткен көңілдегі өкпе-наз,

Жан емес ем азабыңды шеккен аз.

Лапылдаған от-сезімге күйдіріп,

Көз жасымды төктіріп сен, кетпе жаз.
ҚАРАТАУДЫҢ ТҮЛЕП
ҰШҚАН ҚЫРАНЫ

Төленбек Қамбарбекұлына

Қаратаудың түлеп ұшқан қыраны,

Адамдардың өміріне қырағы.

Елге барса, ең бірінші парызы,

Ауылдастың денсаулығы сұрары.

Тау баласы тауға қарап өседі,

Өмір деген бұлттай жылжып көшеді.

Билікөлдей шалқып-тасқан айдыны,

Елағасы қара бала кешегі.

Сансыз ойлар жүрер оны мазалап,

Бейнетпенен келген еді таза бақ.
Әлі талай бағындырар асуды,

Мың алғысты арқалаған азамат.

ӨТКЕН КҮНДЕР

БАҚБАҚ ГҮЛДІҢ ҮЛПІЛІ

О, тәңірім!

Күнәлімін, кінәлімін жасырман,

Мен пендеңмін саған ғана бас ұрған.

Алақанға салсам-дағы жүректі,

Мына жанды қайтсем екен тас ұрған.

Сезімімді, көңілімді жылаттың,

Сенімімді талқан етіп құлаттың.

Желкен етіп жайсам-дағы шындықты,

Шегі, шеті бітпей қойды сынақтың.

О, тәңірім!

Барлығын да, бәрін саған тапсырдым,

Билігін де тағдыр деген тақсырдың.

Қасындамын екі жүзді түлкінің,

Аузындамын «жолдас» деген қасқырдың.

Өткен күндер – бақбақ гүлдің үлпілі,

Бірде қайғы, бірде өмір күлкілі.

Адамдықты, адалдықты жоғалтсаң,

Ерте-кеш пе, өкінерсің бір күні.

МОНШАҚ – СЕЗІМ

Сөйле жаным, сөйлеші ашылып бір,

Моншақ-сезім кетпесін шашылып құр.

Екеумізде бір сыр бар айтылмастай,

Су сепкендей көңілім басылып тұр.

Тым биікті мекендеп тұрақ қылған,

Жаралғандай жаның бар шуақ-нұрдан.

Күй кештің бе, дәл мендей астан-кестең,

Жанарымды көргенде сұрақ тұнған.

Жүрген кезде өр болып жалған көзге,

Демеу болдың қанатым талған кезде.

Ақпандағы ақ қардай жаңа туған,

Еріп кетті қалайша арман ілезде.

КЛЕОПАТРА
Өткен заман аңызы,

Сұлу патша – жан ізгі.

Сендей болу өмірде,

Біздер үшін маңызды.

Ақылға сай көркіңді,

Сезімдегі өртіңді.

Құрбан еттің ел үшін,

Бұзбай берген сертіңді.

Жан екенсің намысты,

Имедің-ау басыңды.

Ніл өзендей ағысты,

Білмедің-ау жасуды.

Тәкәппар жан, ержүрек,

Сатқындықты кешпедің.

Ақ көйлегің желбіреп,

Жүректерден өшпедің.

ЭЛЕГИЯ

Ортамызда жоқ бүгін Сағат ақын,

Күні батып жырменен, таңы ататын.

«Жатсынба, -деп – жас ғұмыр» тасадан кеп,

Тағдырыңды сездің бе, оқ ататын.

Осы жолы ауылға шын бұрылдың,

Құрсауында қап ажал шынжырының.

Адалдықты ту етіп тазалықты,

Өрт-өмірдің ішінде шыжғырылдың.

Жаның жылап жыр жаздың ақтарылып,

Сәруар гүл бүр атты, ақпан жылып.

Елдің бәрін дос санап, жақын тұтып,

Қасыңа да көрмепсің қақпан құрып.

Елге кеттің еңбегін бұлдамаған,

Айығам деп біржола мұң-наладан,

Жібек желге сүйдіріп, кептірдің бе,

Көз жасыңды төгілген, құрғамаған.

ЖАНАРДА КӨКТЕМ – 

ЖЫР ТҰНДЫҢ

Шаттыққа толып көңілім,
Ауылға қарай ұмтылдым.

Гүлдерге тұнып өңірім,

Жанарда көктем – жыр тұндың.

Тырналар өтті тізіліп,

Көктемнің әнін шырқатып.

Қарадым мен де үзіліп,

Кеткендей маған тіл қатып.

СЕН ДЕП СОҒАР ҚАҒЫСТАРЫ
Көріп тағдыр құтырғанын,

Қашып едім құтылмадым.

Іздегенде табылатын,

Сиқырлы шам, құтыдамын.

Аспан ұшып қалықтадым,

Мен едім деп танытпадым.

Бір қуарып, бір қуанып,

Мың құбылған қалыптамын.

Өлеңменен табысқалы,

Маған бір мұң жабысқан-ды.

Саған ғашық жүрегімнің,

Сен деп соғар қағыстары.

ҚОЯН ЖЫЛҒЫ ҒАЖАЙЫП
Баллада

Аппақ қоян ойыншық сөредегі,

Сені көрсем көңілім мұңға бөленеді.

Өткен күннің ең қымбат ескерткіші,

Біз едік қой бақыттың егелері.

Ғажайыптың барлығын мол ұқтырған,

Бір Алла ғой біздерді жолықтырған.

Қоңыр күзде қоңырқай өмір кешкен,

Жүректерді жылытты, тоңып тұрған.

Жаңа жылдың алдында жаңа күннің,

Күткен жандар жақсылық, жаңалығын.

Қоян жылын тосуда дайындалып,

Үміт оты жарқылдап жанарының.

Жасыл шырша орманнан алып келген,

Аяз ата, қарша қыз, балықпенен,

Қоңыр тиін жаңғағын құшақтаған,
Деп тұрғандай сендерге жарып берем.

Жасанғанмен шыршамыз жүдеп тұрды,

Сол сәт есік ашылып, бір леп кірді.

Жаңа жылдық сыйлығы Марал қыздың, 

Аппақ қоян көңілге гүл ектірді.

Аппақ дала, аппақ қар, аппақ көңіл,

Жер бетінде тіршілік – аптап өмір.

Жаңа жылым – Ақ қоян төрге шықты,

Жаңа күннің парағын ашпақ өңір.

Аппақ нұрдың шомылып арайына,

Бар бақытын таратып маңайына.
Қонақтарды жақұт боп қаракөзге,
Ақ күміс боп қарияның самайына.

Ақ желкенді бақыттың кемесінде,

Ертегідей күндерім ел есінде.

Мұң, сағыныш, аңсаған арманы бар,

Дүбірлеген той өтті жер төсінде.

Тағдыр, кенет найзағай, дауыл сынды,

Басымыздан өткерді ауыр жылды.

Демеп-сүйеп қасымда құлатпастан,

Анам, досым, туған жер, бауыр тұрды.

Баға жетпес байлығым – мақтанатын,

Досым сенсің, періште – ақ қанатым,

Өлең оқып түндерде жаңбыр төккен,

Сырымызды бүкпесіз ақтаратын.

Тасқа тиіп маңдайым, шағылғанда,

Айналғанда арманым сағымдарға.

Тәңір берген өлеңнің арқасында,

Тарпаң мінез тағдырға бағынғам ба?!

Ақындардың қай кезде бағы жанған,

Біреу білсе, біреулер танымаған.

Қадыр аға жырлаған ақындардың,

Таңқалысып, тұлпардай шаңы қалған.

Анаң қосып жүргендей айды жырға,

Жаматыпты жүректі қайғы-мұңға.

Жауап таппай маңдайдан торыққанда,

Саған ғана деді ол «жайды тыңда».

Қызым, сонда сен маған қуат бердің,
Жығылмайтын айбынды ту ап келдің.

Асып-тасып төгілген мейіріммен,

Мөлдіреген кіршіксіз бұлақ көрдім.

Содан бері талай жыл зымырады,

Өткен күннің бақытты жыры қалды.
Сол жаңа жыл сыйлаған ғажайыптың,

Өміріме жетерлік құны бар-ды.

Тәңір берген қос күнің, көжектерін,

Алақанда аялап өбектедің.

Аққоянның егесі – Ақмарал қыз,

Толқындармен жарысқан өжет пе едің?!

Ақ қоян жыл тағы да оралыпты,

Соқпағына аяулы жол алыпты.

Әрбір үйдің жарығы самаладай,

Өткен күннің мұң-шері жоғалыпты.

Аппақ қоян ойыншық сөредегі,

Естелік те ескіріп көнереді.

Өзің жайлы бірақ та міңгі жасыл,

Өлең-өмір көктемдей көгереді.

ҰШҚЫНДЫ СЕЗІМ
Ән салды қаңтар сол күні,

Ақ ұлпа қары қалықтап.

«Есіңе мені алғайсың»,

Есімде мәңгі қалып қап.

Ұмытып сол сәт барлығын,

Ұшқынды сезім өртенді.

Орындап жүрек жарлығын,

Жанымды менің төңкерді.

***

Түсініксіз болмысым,

Саған ауыр болды сын.

Дос болып-ақ қалайық,

Жүрек емес қолды ұсын.

Өзгертуге талпынба,

Сол баяғы қалпымда.

Тек өзіңді қимайтын,

Бір өксік тұр алқымда.

«ТӘУБЕ», - ДЕДІҢ,

БІР АЛЛАҒА ҚОЛДАҒАН

Қазақтан-Тараз радиосының
Ардагері Несіпкүл Мұратқызына

Қымбатсыз, жұмбақсыз сіз маған,
Жүрегімді емдеп жүрсіз сыздаған.

Бұзып-жарып тауқыметтің құрсауын,

Нық басыңыз болашаққа жүз қадам.

Бойжеттіңіз, ару болып тартылған,

Жастық шақтың сезім әні шалқыған.

Жүз жігіттің арманы боп қалғанмен,

Жан жылуын көрмедіңіз жартыңнан.

Қарлығаштай балапанын қорғаған,

Ұя салдың – имандылық орнаған.

Ұл-қызыңа темірқазық болған соң,

«Тәубе», -дедің, бір Аллаға қолдаған.

Ана болып шын бақытқа жеттіңіз,

Жемістерін жиып алар кепті күз.

Айналаға шуағыңды таратып,

Жақсылықтың дәнін ғана септіңіз.

ДЕРТІМ БЕ ЕДІ, ӨЛЕҢІМ

Жәудіреп маған қарайсың,

Дегендей «жаным, қалайсың?»

Алдыңда тұр ғой әлі де,

Менсіз көрер талай сын.

Алдымды орап пысықтар,

Қаламын кейде кешіп қар.

Баянды бақыт тапса ғой,

Шын сүйген мәңгі ғашықтар.

Өмірдің әлде серті ме,

Жібермей мені еркіме.

Әкеліп қайта қосты ғой,

Өлең деген дертіме.
ТЫҢДАУМЕНЕН
ЖҮРЕКТЕГІ БІР ӘНДІ

Өмір жолы тосып перде – тұманды,

Тағдыр өзі: «Кері қайт», -деп сұранды.

Алаңдамай жүре бердім ұмтылып,

Тыңдауменен жүректегі бір әнді.

Кездестірдім неше түрлі адамды:

Жақсыны да, ойы таяз наданды.

Тәңіріге жалбарына, өтіндім,

Төбемізге шығарма деп жаманды!

***

Қара бұлттың күтеміз ыдырауын,

Әлі талай себелер жылы жауын.

Оған куә болары айдан-анық,

Аспан, жұлдыз, күнәсіз тірі қауым.

Көктем келіп су ағар жылғалардан,

Күндер туар өңірге гүл қалаған.

Дәл осылай бұл өмір тұрып қалмас,

Жол табылар шығатын шырғалаңнан.

Қабылбек Сарымолдаев атындағы №1

Балалар үйінің директоры

Гүлбаршын Смайылқызына

Ақ таңдардан күтетін армандарын,
Мұң шекпесін өмірде абзал жаның.

Қырандардай биікке қанат қақсын,

Алақанға салған бала-тарландарың.

АНАҒА ХАТ

Жанарым жасқа толған,

Жетіммін ойға шомған.

Балалар – үйім менің,

Жоқ менде басқа қорған.

Сыйлаған маған өмір,

Көбелек ана – егіл.

Алаңсыз тасиап кеткен,

Жүрегің неткен темір?.

Бұл өмір қайталанбас,

Ұрпақсыз жайқала алмас.

Анашым «Айналдым» деп,

Құшақты айқара аш!
КЕШ ТҮСІПТІ ЕРТЕРЕК
Ерте, ерте, ерте деп...

Өмірге жүрдім еркелеп.

Жұлдыздай ғұмыр аққаны,

Өзекте от боп өртенед.

Ерте, ерте, ерте деп...

Шықпадым алға ентелеп.

Атақ емес, арды ойлап,

Мұңлы жыр бүгін шер төгед.

Ерте, ерте, ерте деп...

Кеш түсіпті ертерек.

Таң атып тағы келеді,

Арманды тербеп ең керек.

***

Қайда барсам қасқырлардың апаны,

Арманы да, сезімі де, жат әні.

Ойланбай-ақ кетер едім жиналып,

Ақындардың болса егер отаны.

Өзгертпеді мені өмір, тіршілік,

Тырнақ асты бітпей қойды кір шығып.

Ойсыздарға лайық сасық ауадан,

Жұтпай жатып қала бермен тұншығып.

СЕН ТҰРҒАНДА БӘРІ

ҚАЛАР ТАСАҢДА

Жасұланға

Сегіз қырлы, сырға берік азамат,

Біле білсең өлең деген – ғаламат.

Көңіл кірлеп, мұңайған бір сәттерде,

Самал сүйіп, жаңбыр жусын тазалап.

Жаның нәзік, ойың анық қашанда,

Сен тұрғанда бәрі қалар тасаңда.

Сәйгүліктей мәпелейді ел-жұртың,

Сені сәндеп, аламанға қосарда.

Кейде қызба, бола алмасам байыпты,

Адалдық деп соққан жүрек айыпты.

Бәріміз де жұмыр басты пендеміз,
Мекендеген «Өмір» атты қайықты.

Жүз жігіттің намысы бар бойында.

Періштедей сезімі бар ойында

Кездесеміз Төлегендей ақынның,

Көптен күткен, аңсап жетер тойында.

КЕЙДЕ МЕН...

Көрсетпей сабыр, жай қалып,

Ес кетіп – көкте Ай талып.

Жабырқап жүрмін, қамығып,

Жүзімнен мұңым байқалып.

Аптығып аққан бұлақтай,

Көңілде жүр ғой гүл атпай.

Осы бір қырсық мінезім,

Жаны бір досты шыдатпай.

Сендерсің маған саябақ,

Жүретін әркез аялап.

Жүректен егер кетсеңдер,

Өмірдің соңы таяды-ақ...

МАЙСАҒА

Білмеймін болғанын қай шама,

Аққулар қанатын жайса да,

Біреулер сертінен тайса да,

Көкте жүр қалықтап ой-сана,

Бір күш бар суретші Майсада.

Ақынның рухымен тілдескен,

Жанымен ұғысып, үндескен,

Пенделік тірлікті білместен,

Періште сезіммен күн кешкен,

Ақ қағаз бетінде-гүлдестең.
ЕҢСЕСІН БАСЫП ҚАЙҒЫНЫҢ

Жете алмай саған шаршадым,

Таусылып тағат-төзімім.

Сағыныш, арман, аңсарым – 

Жұлдыды менің сезімім!

Сен едің менің айдыным – 

Шағалаң болып қонайын.

Еңсесін басып қайғының,

Жарқырап айдай толайын.

ҚЫЗҒАЛДАҚ ҚЫРЛАР,

ҚАЙДАСЫҢ?

Қызғалдақ қырлар, қайдасың,

Елесің қалды сағым боп.

Сағынған жандар ойласын,

Олар да мендей жалын боп.

Іздедім сені шықтардан,

Мөлдіреп таңда тұратын.

Адалдық туын жықпаған,

Жандардан мені ұғатын.

Іздедім сені ақ таңнан,
Самалы сипап оятқан.

Қызғалдақ ғұмыр – жастығым,

Қызғалдақ түске боятқан.

Қызғалдақ қырлар, қайдасың,

Елесің қалды сағым боп.

Сағынған жандар ойласын,

Олар да мендей жалын боп.
ДІР-ДІР ЕТІП ИЫҚТАРЫМ

Сен деп өткен күндерімнің,

Азап толы түндерімнің,

Сүйретілген сүлдерімнің,

Саған жетпес үндерімнің,

Солып қалған гүлдерімнің,

Босқа ерген дүрмегімнің,

Кімге айтам мұңдарын.

Быт-шыт көңіл сынықтарын,

Жүрегіме жиып бәрін,

Бұл өмірден бір ұққаным,

Өлең сені жиі ықтадым,

Дір-дір етіп иықтарым,

Ең соңғы рет жиып күшті,

Мәңгілікке құлыптадым.

ТҮБІ ҰҒАРСЫҢ БӘРІ

ӨТКІНШІ ЕКЕНІН

Есің кірген, ақыл айтар жастасың,

Пендеміз, мін жетеді баста шын.

Жол таба алмай тығырыққа тірелсең,

Жат боп шығар дұшпан түгіл, жақтасың.

Келте өмірді айналдырма ойынға,

Ұлы Абайдың өзін жыққан сойылға,

Ойлайсың-ау, өмір ұзақ алда әлі?

Жас кездегі қан тулар деп бойымда.

Түбі ұғарсың бәрі өткінші екенін,

Сыйлай бермес сені ылғи да бөтенің.

Қолыңдағы бақытыңды аяла,

Тұрған кезде әлі өзгертпей мекенін.

САҒЫНЫШ
(Әні бар)

Армандай болған асылым,

Арада шалғай шақырым.

Жаңбырлы түндер қайдасың,

Сезімнің жайған шатырын.

Көктемнен жұпар аңқыды,

Көгімде қаздар қаңқылы.

Найзағай болып жүрекке,

Түскендей үміт жарқылы.

Бақытты, жалау күндерім,

Сыйлаған алау гүлдерін.

Ойласам жүрек езіліп,

Өткенмен өмір сүргенім.

Ақторғын сенің елесің,

Санамнан өшпей келесің.

Қолжетпес асыл арманым,

Түсіме жиі енесің.

Өмірдің қысқа соқпағы,

Арнаға бізді қоспады.

Сөнген жоқ әлі жүректе,

Сезімнің ыстық шоқтары.

Жылдардан табар жалғасын,

Тағдырға қояр бар ма сын.

Біз тұрдық жолда қоштасып,

Нөсердей төгіп көз жасын.

ЖОЛ АЛҒАН
БАБАЛАР САЛТЫНАН

Нұрсұлтанға

Жуалы желімен жарысқан,

Жаралған өр кеуде, намыстан.

Балалық кезінен қырандай,

Таулардай арманмен табысқан.

Ауылдың баласы иілген,

Үлкендер ісіне сүйінген.

Жалындап, арындап топ бастап,

Жарқырап тұратын үйірден.

Азамат, арғымақ тарпынған,

Жол алған бабалар салтынан.

Адалдық ақ туын кірлетпей,

Алғыс ал қашанда халқыңнан.

ӨНЕРДЕГІ ӨРГЕ

ЖҮЗГЕН ТАУ-ІНІМ

Ринатқа

Өнердегі өрге жүзген тау – інім,
Табынатын тыңдаушың бар, қауымың.

Жамбылымды әнге бөлеп, тебедің,

Серілердің жалғастырып сауығын.

Демеймін мен, бүгін сені мақтайын,

Жаның нәзік – сырға толы аққайың,

Жапалақтап аққар – тілек жауып тұр,

Табиғаттың өзі саған жақтайын.

Тағдыр саған көрсетпесін ызғарын,

Өркендесін ұлдарың мен қыздарың.

Қасиетті, құдіретті өнердің,

Бағындырғын мұзарт биік шыңдарын!

ЖАНДОСЫМ
Жүректің төріндесің,

Өмірдің өріндесің.

Жандосым жанарыңнан,

Мұң деген көрінбесін.

Сғыныш шөліндесің,

Өлең боп өрілгенсің.

Жаңбырдың тамшысындай,

Мөп-мөлдір сезімдесің.

Арманнан жаратылған,

Мен үшін дара тұлғаң.

Ақ сезім хат жолдаған,

Аққулар қанатынан.

Бақыттың базарында,

Алланың назарында,

Досым мен сенімдімін,

Тұлпардай озарыңа.

СЫЗЫП ТАСТАП
ҚАЙҒЫ-МҰҢЫН ӨМІРДІҢ

Тәрік етіп сезімімді айыққан,

Сен тіріліп келердейсің ғайыптан.

Аласапыран күйін кештім Жібектің,

Төлегенін күтіп жүрген Жайықтан.

Сызып тастап қайғы-мұңын өмірдің,

Алма ағаштың гүлдеріндей төгілдім.

Бәрі қиял, бәрі арман екен ғой,

Сені сүйген сәби жүрек көңілдің.

***

Жылдар ма, әлде сырлар ма,
Жақын етті біздерді.

Төзейік төтен сындарға,

Күз келді, тағы күз келді.

Күз келді, тағы күз келді,

Көзінде жасы іркіліп.

Қалмапты жаздың іздері,

Кетіпті гүлдер қырқылып.

ЖҮРЕГІМДЕ – ЖАЛҚЫ МҰҢ

Күдік билеп бойымды,

Сенім деген жойылды.

Саған деген өмірде,

Үлкен нүкте қойылды.

Сезімімді сарқыдым,

Бәсең тартты қарқыным.

Өлең – жалғыз, мен – жалғыз,

Жүрегімде – жалқы мұң.

КҮН АСТЫНДА ДІРІЛДЕП

ТОҢЫП ТҰРМЫН

Аялдауға қақым жоқ, қарайлауға,

Жүрегімде сен салған қаяу барда.

Гүлін теріп даланың, қырын кезіп,

Дамылдағым келеді таяу маңға.

Сендей жанды несіне жолықтырдым,

Көздерімнің көліне толып мұңым.

Күндер жылап барады жұбанбастан,

Күн астында дірілдеп тоңып тұрмын.

САБЫР БЕР МАҒАН, АЗДАҒАН
Сабыр бер маған аздаған,

Өзіме-өзім келейін.

Жүректің мұңын қозғама,

Жапырақ жайып, өнейін.

Сабыр бер маған, аздаған,

Басылсын бұрқақ бораным.

Тағдырдан ешкім озбаған,

Таңдайын өмір сорабын.

Сабыр бер маған, аздаған,

Құшайын күннің арайын.

Шаттанып күліп, наздана,

Айдынға мен де қонайын.

ҚАЙДАСЫҢ, ҚАЙТА КЕЛМЕС

БАЛА ШАҒЫМ?..

Демеймін мен алдыңда аласардым,

Өресіз жан аяусыз жара салдың.

Сәбидей-ақ бейкүнә жәудіредім,

Қайдасың, қайта келмес бала шағым?..

Жарамады мықтымсып тұқыртқаның,

Тымық күнді құйындай құтыртқаның.

Санасы аз, нала көп бұл өмірде,

Ақындар жүр, сенсіз де жұтып қанын...

ҒАШЫҚТАРДЫҢ ПІРІНЕ

ІШТЕЙ СЫЙЫНДЫҚ

Өмірді тыныш,

                   мен үшін жаным құйын ғып,

Өткердің бастан
                  азапты небір қиындық.

Сонда да біздер

                   елемей қауіп-қатерді,

Ғашықтардың піріне

                   іштей сыйындық.

Өресіз жандар

                  даурығып сырттай шуласқан,

Сыртыңнан күндеп,

                   амалсыз көзге сыйласқан.

Қара дақ жағып,

                     ақ мақта сенің жаныңа,

Із-түссіз кетер

                   «Адамдық» атқа сыймастан.

ЖАН ЕДІҢ МӨЛДІРЕГЕН
Мен сені танымадым,

Қалай тез өзгергенсің?

Түсірдің жаныма мұң,

Кімдерге кез келгенсің?

Жан едің мөлдіреген,

Достарды табындырған.

Арманның алау гүлін,

Арайға малындырған.

Қасыңда тұрып сенің,

Алыстап кеткендеймін.

Көңілдің бұзып сеңін,

Зардабын шеккендеймін.

Кімдерге кез келгенсің?

Мен сені танымадым.

Қалай тез өзгергенсің?

Түсірдің жаныма мұң.

ШАШПА ШУМАҚТАР

Гүлді көріп үзілген сабағынан,

Жасты көріп жетімнің жанарынан.
Мен мұңайдым жасымас кездерімде,

Күзгі талдай айрылған ажарынан.

                           ***

Жаралы жүрек жанары жасқа толып тұр,

Тарқатса шерін басылар ма еді солық бір.

Ай аман күнде жоқ іздеп жүрген жаныңа,

Адасып кеткен арманым қайта жолықтыр.

                           ***

Ешнәрсенің қажеті жоқ ешкімнің,

Талай жанып, өртендім де өштім мың.

О бастан –ақ мендік қиын тағдырды,

Мойындадым, бірақ оны кеш білдім.

                            ***

Өміріңді салып түлкі бұлаңға,

Балта салдың тауда өскен шынарға.

Арыңды да, барыңды да сатасың,

Қолды қойып қасиетті құранға.

                            ***

Айналаның бәрі ақылды, ақымағы сонда мен,

Өлең – жалғыз серігім, өзіңменен емделем.

Меніменен қуанып, меніменен мұңайған,

Бұл өмірдің қызығы сенсіз маған кемде-кем.

                            ***

Жүрегінде лапылдап қызған күшті,

Баса алмадым қайтерсің қызғанышты.

Ор қазам деп біреуге өзі түсіп,

Қуыс  кеуде, көпірме құздан ұшты.

                             ***

Сенбеймін, сені өмірде жоқ деуге,

Сөнбес сәуле – сендік жүрек от кеуде.

Іздей берем, іздеп келем өзіңді,
Өлім – әлсіз, махаббатты шектеуге.

                             ***

Бірдей емес барлығы адамдардың,

Өмір жолы сан тарау тарамдардың.

Егіз болып менімен жаралдың ба,

Жүрегіме о бастан қадалған мұң!

                            ***

Тағдыр, маған көп екен сақтағаның,

Сонда да алға жүріп тоқтамадым.

Мұңайтып, өкіндіріп, сағындырдың,

Көңілде көп қой менің жоқтағаным.

                            ***

Танимын деп жүргенде айналамды,

Аппақ арман адасып қайда қалды.

Биікпін деп өздерін санайтындар,

Көз алдымда қалайша майдаланды.

                            ***

Құрысыншы, бәрі де құрысыншы,

Шуақ шашып күндерім жылысыншы.

Қолдан жасап мереке, шаттанайық,

Жүрегіңмен достарым жыр ұсыншы.

Құрысыншы, бәрі де құрысыншы.

                            ***

Күркіре күн, күркіре, күркіреші,

Жанымды аямастан сілкілеші.

Қара бұлт қоюланған аспанымды,

Нөсерлетіп, содан соң нұр тілеші.

Күркіре күн, күркіре, күркіреші.

                            ***

Қара қарға өліп жатыр,

                                     шірік томар түбінде,

Қара қарғыс бар еді ғой,

                                     қарқылдаған үнінде.

Аллма оны жаратқан,

                                  несібесін терсін деп,

Бірақ өмір осылардан,

                                    қайғы шегіп күрсінбек.

                           ***

Теңіз-теңіз ой кешіп,

Армандадым аспанды.

Жер – тіршілік қой десіп,

Жанарымда жас қалды.

                          ***

Басқалардай жүрмедім,

Санап басып аяқты.

Содан болар өмірден,

Көп жедім-ау таяқты.

Басқалардай күлмедім,

Біреу құлап жатқанда.

Қарабастың қамын жеп,

Бірін-бірі сатқанда.

                         ***

Адалдықтың көз жасы сорғалап тым,
Жалғыз тұр ғой басында жар қабақтың.

Қаратүнек қапасты мекен еткен,

Қорлығы өтті көрсоқыр «жарқанаттың».

                         ***

Кешірерсіз, іздегенім сіз емес,

Арман күндер адастырған жүз елес.

Сіз басқасыз, мен де мүлде басқамын,

Бірақ, менің жүрегімде асқақ үн.

Кешірерсіз, іздегенім сіз емес.

                          ***

Жүрегімде мұң-сағыныш, нала бар,

Дертті жанды өлең ғана жаза алар.

Асықпашы, аптықпашы, шындығым,

Уақыт келер ар алдында сөз алар.

                          ***

Шаршамайсың тұнық суды лайлаудан,

Мәз боласың қайтқандай-ақ жайлаудан.

Тау мен тасқа тисе-дағы бір басың,

Түзелмейсің, сенбей қалдым әй-қайдам...

                          ***

Таң атты шапағы күннің шашырап,

Оянуда туған өлке атырап.

Түнгі ойлар қашып інге тығылды,

Мұң-бойжеткен жылап барып, басылад.

                             ***

Өмірде ұсақ-түйекке,
Алданып біздер қалмайық.

Түсірмей таңба сүйекке,

Кірлетпей арды қорғайық.

                             ***

Ауырған жаныма ешқандай шипа жоқ,

Айнала жұлып жеп, тырнағын батырған.

Атуға дайын тұр, жүрекке сыйса оқ,

Өмірі бос өткен, түгі жоқ қатырған.

                             ***

Жырым менің – жан сыры ғой жүректің,

Сезімменен тікенді де гүл ектім.

Қолымдағы қарапайым бөзден де,

Қасиетін іздеген ем жібектің.

ҚУҒАНМЕНЕН ЖЕТПЕЙТІНДЕЙ...

Түсініксіз, түсінікті,

Өмір кештім біртүрлі.

Аязы бар, үскіріксіз,

Көз жасы бар, күлкілі.

Ауыр-азап кетпейтіндей,

Күндерім бар қинайтын.

Қуғанменен жетпейтіндей,

Арманым бар қимайтын.

Ақ пен қара таласатын,

Жанұшырған сәттерім.

Аққу-қаздай жарасатын,
Қол жетпейтін, әттеңім.

Жоқ пен барға қарайлайтын,

Қанағатшыл көңіл бұл.

Мәңгі-бақи тарамайтын,

Сағыныш қой өмір-жыр.

ІІІ

БӨЛІМ

МЕН СІЗГЕ ЖЫР

ТҰЛПАР СЫЙЛАДЫМ

Еркіндік аспаны,

                                                                        Ақынның қиялы.

  Қаламның ұшына,

                                                                   Жанардың ішіне,

                                                                     Күллі әлем сыяды.
ПОЭЗИЯ ПАТШАЙЫМЫ
                                                       Тұрсынбек Сұлтанқұлов

Сыр тұндырып саумал жырдың сазына,

Ұмтылдырып көңілдердің жазына.

Нәзік ақын жүректерді тулатып,

Жыр жазылды. Жоғалта оны. Қазына!

Қадамынан өрілетін ізгілік,

Қаламынан төгілетін күз күліп.

Өлеңдері өр мінезді болсса да,

Болмысынан кете қоймас қыз қылық.

Оның жаны жұмбақ, сірә, біл, ұғын,

Лайлап алма, кіршіксіз сол тұнығын.

Атан түйе тарта алмайтын ауыр жол,

Ғибратқа байлап келед ғұмырын.

Ғайни – ғұмыр! Сара сарын, сара жол.

Тұщымды ойдан тұздық ал да, санаға өр.

Ақын ару келе жатыр. Бөгеме,

Болашаққа із қалдырып барады ол!

АҚЫН ҚЫЗДАР

                                                           Сағатбек Сәтекбаев
Ақын қыздар-ақ қанат шағалар,

Армандарға қанатын қағады олар.

Өлмес өлең желкенін желбіретіп,

Болашаққа жыр болып барады олар.

Ақын қыздар – көңілдер алып-ұшқан,

Сұлулыққа мәңгілік жаны құштар.

Аяулылар жүрегі жаралғандай,

Махаббат пен сарқылмас сағыныштан.

Ақын қыздар – арулар сүйіп өткен,

Кеуделерге ізгілік гүлін еккен.

Алақанға аялап шабыт құсын,

Асыл өнер бағасын биік еткен.

ЖАУҚАЗЫН ЖЫР
Көгедай Шамерхан

Гүл толған дала,

Тербелген мың бір әуенге.

Ұлы бір көштің келбеті.
Жауқазын жырын сыйлады бізге,

Ақын боп тегін келмесі.

Билейді сағым,

Даланың еркін елесі.

Мақпал түн маужырап,

Қайтқан құстардың үніне,

Қоштасып қия алмай тау жылап...

Еркіндік аспаны,

Ақынның қиялы.

Қаламның ұшына,

Жанардың ішіне.

Күллі әлем сыяды.

Қыз жаны тым нәзік,

Кештерде жыр жазып.

Әлемге сыймай да кетеді.

Ғарышқа жол тартар,

Қалмайды құлазып.

Охо-хой,

Елінің гүл қызы.

Жерінің жұлдызы.

Сіз өткен жолдарға,

Біз келдік тамсанып.

Көктемді қарсы алып.

Алаштың боламыз ұлы деп,

Ғаламға, әлемге жар салып.

Бозаң қыр төсінде,

Бөрілі байрағым.

Тектілік қанымда,

Жел ескен күй дарын.

Біздерге ақыл бер, наз ақын,

Мен сізге жыр тұлпар сыйладым!

АЯУЛЫ СОҚПАҚ

Баймағанбет Ахмет

Ерте, ерте, ерте деп,

Өмірге жүрдім еркелеп.

Жұлдыздай ғұмыр аққаны,

Өзекті-дағы өртер от!

Ерте, ерте, ерте деп,

Шықпадым алға ентелеп.

Атақ емес, арды ойлап,

Мұңлық-жыр бүгін шер төгет...

Ерте, ерте, ерте деп...

Әлі де жүрмін еркелеп.

Ұласқан кешке ертеден,

Баяны бітпес ертек ек!
Ақын Ғайни Әлімбекқызы бір өлеңінде осылай дейді. Ол осылай бүтін бір буынның сөзін сөйлеп отыр. Қашанда қызба, албырт, көңілі жас, аңғырт ақын соңынан жыр сарайын жаңғыртып, жас ұрпақтың келіп үлгергенін аса сезіне де, мойындай да қоймады. Өзінің сара соқпағымен соны стилі қалпын бұзбастан сәулелі шақтарына, нұрлы ертеңіне сәбидей талпынып, емекси ұмтылады. Жыр байрағын зәу биікке асқақтата көтере түседі. Қоғамы оның өзін, сөзін елеп-ескере ме, қадіріне жете ме, жоқ па, аймаңдай ақынның онда шаруасы жоқ. Ғайнидың бір өлеңінде «Өлең – жалғыз, мен – жалғыз, жүрегімде – жалқы мұң» деп айтатынындай, ақындардың қай-қайсысы да қоғамның жылы қабағына ділгір. Әйтеуір, оларға дұрыс бағыт-бағдар беріп, қамқорлық көрсету жағы әлі де кемшін. Талантты тарпымай, дер мезгілінде тани білу дегеннен шығады... Кезінде Достоевскийге – Белинскийдің, Есенинге – Блоктың, Шолоховқа – Сталиннің (иә,иә, әйгілі Коба Жугашвилидің өзі), Айтматовқа – Әуезовтің, Мүсіреповке – Би-ағаңның (Б.Майлин), Ахметовқа – Тәжібаевтың... демеу көрсетуі, көңіл аударуы болмаса, бұл алыптардың әдебиет сахнасына шығар-шықпасы, тарихта қалар-қалмасы неғайбыл еді-ау...
Ел ішінде әр түрлі дүниелік себептермен шыға алмай булығып жүрген тума таланттар жоқ дейсіз бе. Бар болғанда қандай! Оларға жоғарыдағы секілді тұлғалар тарпынан жөн сілтеп, бір көңіл бөлінсе неғылдейсің! Өңірлік болса да белгілі бір ақындық ортаның жоқтығы... қаншама қаламгеріміздің қайраңдап қалуына жеткізіп отыр. Қазіргі заманауи психология өз идеологиясын, өз философиясын, өз эстетикасын туғызуда...

Несін жасырайық, буржуазиялық қоғамның моральдық заңы адамды адамдардан ажырата түсті. Ол қоғамда адам бақытты да жалғыз іздеп, айналасын да жалғыз тануына мәжбүрлемейді деймісіз... Қазір... ешбір ақынның баяғы бір кездегідей – ХХ ғасырдың 10-20-сыншы жылдарындағыдай, Еуропа өнері мен әдебиетіндегі авангардтық бағытты (символизм, футуризм, акмеизм,кубизм дейсіз бе) ұстанып, ескі әдеби әдістер мен дәстүрлерді мансұқтап, «қырықпышақ» болып жатқанын да көрмейсің. Поэзия қағажу қалған бір елсіз аралға айналып үлгерді. Поэзиядағы белсенділік төмендей түсті ме, әлде...
Қалай болғанда да, Ғайнидің осы өлең жинағы маған біраз ой салды. Көптеген замандас ақынның құлашын кеңге жайып, өмірлік маңызды мәселелерге азаматтық-ақындық үнін қосар кезінде алды-артынан ілуде бір қара көрінбей, қиқу қосылмай тепеңдеп, «ертең, ертең» деумен жүріп, көпке танылар кезеңін өткізіп те алады-ау... Олардың шығармашылықтарының жарнамалануы жетіспейді. Тіпті олардың өмірде бары-жоғымен де елдің ісі жоқ! Қаншасы өзінің ақын ба, жоқ әлде «өлеңші» ғана ма екенін, ақын болса қандай деңгейдегі ақын екенін де білмей, жолайырықта жалтақтаумен тұр. О. Олар Мәртебелі поэзия сыншыларының, халықтың жылы пікірлеріне, бағасына қандай ділгір десеңізші!
Жалпы, үлкені, кішісі, тарланы, танымалдысы, талаптысы бар, өңірдегі исі қаламгер қауымының қадірі-қалінше бір-біріне қарайлай жүруі, қамқор болуы кісіліктің де көрінісі. Олардың арасында жанашыр, жылы қарым-қатынастар орнығуы қажет.
Осы орайда поэзиясы әлеуетті әдеби ортаның «тезінен» - саралап-салмақтануынан тыс қалып, әлі де «жас» саналып жүрген аймақтағы кейбір қалам иелерінің өлеңдегі өзіндік мәнерін, «жылт» еткен жетістігін жіпке тізіп айтып бере алсақ, қанеки. Олардың бір белді өкілі – Ғайни Әлімбекқызының өзі қырықтың белортасынан асып барады екен. Өлеңі әлгіндей. Бұл жырлары текше-текше болып жинақталып қалса да, жүректерге жетпей, тартпада тозып, танылмай жүрген осы жастағы өңір қаламгерлерінің бәріне ортақ құса-мұңы, құснихаты. Олардың кітаптарын қазір жарыққа шығарып, көркем сөз құдіреті мен уіліне құлақ түріп өсіп келе жатқан өскелең ұрпақтың игілігіне ұсыну – бір міндетті парыз. Бәлкім, біреулер мұндай таланттардың есімін ертеңгі күні «шаң басқан архивтерден іздеу» бұдан әлдеқайда жеңілге түседі деп ойлай ма екен, әлде... Қалай болғанда да мына көрші облыстың әкімі М.Құл-Мұхамедтің Сыр елінің бұрынғы-соңғы, өлі-тірі ақын-жазушыларын, олардың шығармаларын да түгендеп, тізімдеп көп томдық кітаптар басып шығарып жатқаны бізге де жұғысты болса ғой дейсің.
Бұл әңгіменің барлығы да әлгі... Ғайнидің базбір қаржылы жанашырларының көмек қолын созуымен жарыққа шығарған «Ақша бұлттар арасында арман бар» атты лирика кітабынан туындап жатыр ғой. Енді соған келейік... Атының өзі-ақ «мені оқы» деп мен мұндалап тұрған пышақтың қырындай ғана кітапшаны, шынымды айтсам, дер мезгілінде оқып шығуға мұршам болмады. Тек еңбек демалысына шыққанымда барып бір-ақ «қолым тиді». Оның өзінде кітапты қалаға жақын шипажайлардың біріне өзіммен бірге ала кеттім. Ондағы шағын жырлардың бас-басына алаңсыз асықпай оқып барып, бұтарлап талдап, пікір айтуым үшін де осылай етуім керек болды.

Ғайни өлең кітабында оқырмандармен ағынан жарыла сырласып бағады, бірден иіріміне тартып та кетеді. Кітапқа белгілі ақын ағамыз Жақсылық Сәтібеков алғысөз жазыпты. Әлгінде біз еске салып өткендей, кейінгі жылдардағы қыспақтай қысқан өмірдің өзге әріптестері секілді Ғайнидың да талант тізгініне тежеу салып келгені онда да күлбілтесіз ашық айтылады. Кітаптағы ақын өлеңдері «Өмірге салдым өрнекті», «Махаббат мәңгі әнім» атты екі бөлім аясына топтастырылыпты. Ғайнидың, әсіресе «Ыстық күлшесі» жусан иісті демін жұтып ауылда өскен біздің толқынның қай-қайсысы үшін де таныс көріністі сол күйінше мөлдіретіп көз алдыңа әкелуімен жүрекке жақын. Сөзіміз жалаң болмас үшін өлеңді түгел келтірелік:
Мен жүрерде орамал ап қолына,

Жан анашым сәл мұңдана, торыға:

«Сағындырмай келіп тұр, -деп – құлыным»,

Ыстық күлше орап берген жолыма.

Күн тәрізді ыстық күлше бабында,

Піскен екен оттың қызу табында.

Өзгеше бір сезім күй боп шертіліп,

Бір елестер қалып қойған жадымда.

Соғыс кезі, елдің солып ажары,

Балалардың бір ашылмай қабағы.

Нанға тоймай қайдан ғана ойнасын,

Тым ертерек тарқаған соң базары.

Талғау таппай, талып барып өзек те,

Таңға жуық жетуші еді кезекке.

Өлшеп берген үзім нанға ұмтылып,

Балалық шақ қалай ғана тез өткен.

Жанарымнан мөлдір тамшы ағыла,

Ауылыма асығамын тағы да.

Үнсіз іштей тағзым еттім иіліп,

Туған жердің анам жапқан нанына!
Ыстық күлше... қайран шешелеріміздің туған жержің түтінін түтетіп, ақ жаулығы ағараңдап жүріп, көңнің ыстық қоламтасына жапқан наны болса, оны қалай сүйсіне жемессің. Жемесең де, дәмі таңдайыңа келе қалады. Жүрек қозғарлық көрініс! Ақын осы бір кішігірім деталь арқылы ауылға деген алапат сағыныш пен перзенттік сүйіспеншілікті боямасыз бере алған.Ақынның бірқанша өлеңдерінің астарынан жай көзге көрінбес өзіндік поэтикасы мен мұндалайды.
Мысалы:

Қайда кеткен көңілдегі өкпе, наз?
Жан емес ем азапты да шеккен аз.

Лапылдаған от сезімге күйдіріп,

Көз жасымды төктіріп тек кетпе, жаз!

...Сүрінейін, құлайын, бақыттымын,

Арман қуған осы бір жасымда мен!

...Сызып тастап қайғы-мұңын көңілдің,

Алма ағаштың гүлдеріндей төгілдім.

Бәрі қиял, бәрі арман екен ғой

Сені сүйген сәби жүрек-көңілдің,

деп өлеңге әр қырынан осылай өрнек салу екінің бірінің қолынан келе де бермес-ау.

Араға қаншама жылдар түссе де, қаншама дауылдар бұрқап өтсе де ақын бастапқы мәнерінен, өзіндік бояу – поэтикасынан айнымапты. Ақындық сезімін жүрек-жөргегіне орап, бәз-баяғы күйінше бұзбай-жармай сақтай алғаны ерлігі де сияқты. Ақын шығармашылығына жеке өміріндегі қиындықтардың әсер-ықпалы болмай тұрмайды. Өмірден өзінің әйелдік бақытын тауып, әрбір таңы шаттықпен ата бастаған, гүлдей жайнап, шешектеп, шығармашылығы да шырайлана түскен ақын қызымызға орта жолда сыңарынан айырылу аса ауыр тиген-ді. «Уақыт емші» десек те, мұның оңайлықпен жазыла қоймас ауыр жара екенін де білеміз. Ғайнидің бір қанша өлеңдеріне осыны арқау-тін етіп өруі – өзін-өзі өлеңімен емдеуі де секілді. Жаралы жүрегі жылап, жырлайды. Әйелдің көз жасы қашанда өзіне – ем, құса-мұңы дыммен кетеді емес пе?! Ғайни да, Мұқағали ақынша «шыда, жаным, шыда тағы, шыдамдыны бұл өмір ұнатады» деп өзін-өзі сабырға шақырып, шыңдап, қайрап, жігерлендіре түседі, өмірге құштарлығынан танбайды. Ақын поэзиясындағы өмірге құштар болу философиясы басқа да қаншама гүл-ғұмыры көктей солған, тағдыры тәлкекке толы аруларымыз үшін тағылымды сабақ қой.
Сабыр бер маған аздаған,

Құшайын күннің арайын.

Шаттанып күліп наздана

Айдынға мен де қонайын,

· дейді Ғайни ақын. Ол өлеңнен өмір іздейді, өзіне-өзі:

Арманымды ұзатып ақ таңымнан,

Гүлдерімді үздіріп бақтарымнан.

Өмір-өрттің ішінде қалсам-дағы,

Адаспадым аяулы соқпағымнан, -деп серт те бергендей болады.

Қысқасы, Ғайнидың аяулы соқпағы – ақындығы бабында екен. Мұны бізге оның күллі шығармашылығының құттай ғана бір сілемі – айсберг-мұзтаудың су бетіне шығып жататын оннан біріндей ғана бөлігі секілді қалақтай кітабына енген өлеңдері айқын ұқтырып та өткендей...

ӘПКЕ

Жасұлан Әбдіқалық

Әпке...

Сыртыңнан қарап,

Сыбызғы сезім бейнеңе

Сүйсініп жүр-ау, талай жан.

Алайда, олар сезбейді,

Тағдырыңды таланған.

Сендегі нәзік пердені

Ақындық ардан жаралған.

Тірлікте мынау, тым қатты толқын ағысы

Бар әлем бәйгі, бәстескендердің шабысы

Өмір дегенді, екі ауыз сөзбен жұптасақ,

Адамдар менен адамдардың жарысы.

Талайы кетіп,

                   талай келген бұл ғұмыр

Өткенің айқын,

                   болашақ болса бұлыңғыр.

Өлместің суын

                  ішкендей болып біреулер

Бедерсіз белмен,

                   сынапқа ұқсап сырғып жүр

Қатпары  терең,

                    қоғамның аршып қан-жынын

Мылқау болудан

                     сақтады құдай, қалды үнің

Айыбың жалғыз

                    әйел боп туып алайда

Жалғыз боп тарттың,

                    арбасын батпан қайғының

Жаныңда сенің,

                   жаралы мұңды қалайтын

Шындық деп шыққан,

                   сөзіңнен мұның бәрі айқын

Күншілдер күліп,

                    мұңсыздар мызғып жатқанда

Ұйқысыз, ояу,

                      «Музамен» болдың талай түн

Айналаң анау,

                    мәз болып айтар тойғанын

Ұмытпа әпке,

                   сенде де талай той барын

Қазанды ашып,

                    қаспағын қырып қасқайып

Қанағат тұтып, 

                   ұлдардың қамын ойлағын.

Тас жүрек тағдыр,

                    соқса да сойыл тасадан,

Көз жаспен жудың,

                   көңілдің күйін босаған.

Еркіндік аңсап,

                   еркекпен бірдей белдескен,

Сен едің, - Әпке,

                   өлеңмен өмір жасаған.

Ізбасар інің,

                    ілтипат, ілкім, ізетте,

Ары үшін әпке,

                    ылғи да тұрар күзетте.

Жастығы жалқау,

                   Жасұлан жазған бұл жырды

Кітапқа сыйса бере сал,

                                          - әпке, түзетпе.
ҒАЙНИҒА...

Несіпгүл Мұратқызы

Ақынға керек қошемет,

Әйелге керек сый-құрмет.

Тойыңды көріп Ғайни қыз,

Толқыдым өзім керемет.

Қуантып әйел-ананы,

Аялап ақын жамалын.

Сәуірдің әсем кешінде,

Шаттыққа толды жанарың.

Төпелеп жауған жаңбыр да,

Қызғалдақты дала да,

Ақ бұлттай кейде мінезі,

Ұқсайды ақын Ғайниға!

Көзіңнен көрдім қуаныш,

Мұңды да көрдім сыздаған.

Бәрі де өтер Ғайни қыз,

Жүргейсің өзің дін-аман.

Таниды халық өзіңді, 

Жазарсың жырлар сезімді.
Алланың берген бақытын,

Қабыл ал, Ғайни жақұтым!

«Ақша бұлттар арасында арман бар»
Жинағыңыздан кейін туған жыр.
Әтіркүл Бекбергенова
АҚША БҰЛТТАР АРАСЫНДА

АРМАН БАР

Тағдырменен мен де сіздей алыстым ғой,

Кеш те болса өзіңізбен таныстым ғой.

Таңшолпандай өміріме сәуле шашып,

Халықпенен сіз арқылы табыстым ғой.

Мейірімді, өзгеше жан екенсіз,

Аяулы жан, өмірде бар екенсіз.

Жаны таза, нәзіксіз, жарыңызға,
Адалынан берілген жан екенсіз.

Қолдарын көкке созған жаны ізгі,

Көріппең жаны жайсаң ару қызды.

Пейіліңнен айналдым, Ғайни әкпе,

Қойғандай біріктіріп қанымызды.

Тілеуші сіңліңіз бар деп білгін,

Ұл-қызыңнан немере көптеп сүйгін.

Білерім, сіз бақытқа лайықтысыз,

Көкейге, әкпе, соны мықтап түйгін.

С МЕЧТОЮ, УСТРЕМЛЕННОЙ 

К ОБЛАКАМ...

У многих слово «поэт» ассоциируется с хрестоматийными, еще со школы, образами поэтов-классиков, главным образом прошедших веков. Увы, мало кто знает современных поэтов и их поэзию. А ведь они живут рядом с нами...

Нургали Абильдаев

Гайни Алимбеккызы – известная таразская поэтесса, внешне – симпатичная, интеллигентная женщина, неброско, но со вкусом одетая. Она с самого детства живет в нашем городе, училась в таразской школе, ходит по тем же улицам, что имы, под тем же небом. Однако стоит открыть книгу ее стихотворений, и тут же ее образ преображается самым неожиданным образом. Н стремительно разрастается, наполненный ее чувствами, мыслями, тончайшими движениями души. И вот уже перед тобой, подобно вознесенному в одночасье сказочному дворцу, открывается захватывающий дух безбрежно-прекрасный мир – мир поэтического творчества Гайни.
Впервые Гайни я увидел много лет назад. Это даже не было встречей. Просто очень молодой человек обратил внимание на красивую девушку. Так это выглядело внешне. На самом деле в Гайни привлекала не только красота. Она резко выделялась в толпе стоявших рядом сверстниц. Было нечто неуловимое в ее внешности, взгляде – более глубокое, важное, чем внешняя красота. Но разве можно было юнцу разгадать тайну не просто красивой девушки, а начинающей поэтессы?! Лишь теперь, спустя годы, когда ее необычная девичья загадочность переросла в таинство поэзии, я понимаю, насколько ярким и незабываемым бывает нимб избранности.
А в том, что поэт – это человек избранный, нет никаких сомнений. Ведь поэзия столь же глубока и завораживающе-непостижима, как и таинство бытия, сотворенного Богом...
Говорят, поэтами рождаются. Эти слова вполне можно отнести к Гайни. Только тогда к ним...

Рождается у одаренных родителей. В этом смысле Гайни, можно сказать повезло. Родилась она в селе Жансақ Байзакского района в крестьянской, но вовсе не простой семье. Ее отец Алимбек был настоящим коммунистом, принципиальным и честным. Любил музыку, замечательно пел и играл на домбре. Ее мама Нагима, как переводчик труда, человек известный и уважаемый в областти, избиралась депутатом облсовета народных депутатов, членом бюро обкома партии, делегатом съездов, неоднократно бывала на приеме у Д.А.Конаева, имела множества наград.

Нагима апа – родом из аула великого писателя Оралхана Бокеева, дочь кадрового офицера, погибшего в Великую Отечественную войну. Человек грамотный, одухотворенный, она любила поэзию, наизусть помнила произведения Абая и Шакарима. Свою любовь к литературе передала и детям.

Писать стихи Гайни начала в детстве. Самое первое из них было посвящено маме. Позже, когда училась в Жамбылском медицинском училище, а затем, работая фельдшером скорой помощи, сделала первые шаги к поэзии, начала вести свой «дневник стихотворений». Именно тогда ее первые стихи были изданы в областной газете «Еңбек туы» (ныне «Ақ жол»).
Решив серьезно заняться литературным творчеством, Гайни поступила на филологический факультет пединститута. Видимо, не случайность, что именно после его окончания она написала свою известную балладу «Ыстық күлше». Тогда же ее стихотворения начали печатать ведущие республиканские издания «Қазақ әдебиеті», «Лениншіл жас», «Жас қазақ» и другие.
Первая подборка стихов Гайни опубликована в книге «Қарлығаш», выпущенной республиканским издательством «Жалын». Ее произведения вошли в сборник писателей и поэтов Жамбылской области. В последущем были изданы два сборника ее стихотворений – «Жүрегімдесіңдер менің» (1996 год) и «Ақша бұлттар арасында арман бар» (2005 год), которые стали популярными у любителей поэзии.

Люди знакомые с прцессом творчества, знают, как не просто бывает всякий раз преодолевать в себе некий внутрений барьер при переходе от повседневных дел к творчеству.
Похоже, у Гайни нет такой прблемы. Беседуя с ней, понимаешь, что она редко разлучается с поэзией. Даже казалось бы, обыденном разговоре у нее сохраняется яркий, образный язык.
А ее эмоцианальность – это признак особенного настроя души, обостренности сознания. Кажется, строй ее мыслей и чувств легко восходит, как бы воспаряет на более творческий уровень, мгновенно переключаясь на поэтическую тональность. На самом деле это, наверное, трудно жить с оголенными нервами. В постоянном внутреннем, пусть привычном уже, напряжении. Но такова участь по настоящему творческих людей...

В стихах Гайни – безбрежный океан человеческих страстей, простых и сложных понятий, удивительное соединение громкого и молчаливого, яркого и скромного, наивного и мудрого, замысловатое смешение красок ночи и дня, весны и зимы, прошлого и будущего...

Здесь и лирика, и философия...

Впрочем послушаем самого поэта. Вот одно из стихотворений Гайни (в предпринятой мною перевода с казахского языка);

Когда иссякнет вдруг терпенье,

Как все, я просто надломлюсь.

И лишь с несозданным стихотвореньем

Я снова к жизни возвращусь.

Увы, не повторится детство

За бабочкой в траве бегущее.
И нелегко вновь обрести

Свою мечту заблудшую.

Член Союза писателей Казахстана, поэт Жаксылык Сатибеков в своем вступительном слове к одному из сборников Гайни Алимбеккызы пишет, что она – вдумчивый поэт, каждое ее стихотворение глубоко прочувствовано, поскольку думает она, говоря ее же словами «не о знании, а о чести».

Член Союзов писателей и журналистов РК Елен Алимжан говорит, что помнит Гайни в поэзии.

Студенткой она читала свои стихотворения на вечере в областной газете. Она заметно выделялась среди молодых поэтов, отмечает он вместе Маралтаем Раимбекулы. Ее произведениям присущи теплота, искренность и, самое главное, лиризм. Поэзия живет в ее сердце.

Елен Абдуатович подчеркнул, что с удовольствием читает ее стихотворения, поскольку Гайни по настоящему талантливый поэт.

Гайни с благодарностью говорит о своих наставниках. Это – Фариза Онгарсынова, Жаксылык Сатибеков, Елен Алимжанов, Аргынбай Бекбосынов. Сегодня она уже с гордостью рассказывает и о собственных учениках – молодых поэтах, среди которых Нуржан Алиш, Гульсара, Айша-биби и другие.
Гайни много лет, правда, с перерывом в трудные 90-ые годы, работает в журналистике.

Долгое время была первым редактором популярной программы «Ақ тілек» на областном телевидении. В последние годы ведет передачи областного радио телерадиокорпорации «Казахстан-Тараз». По итогам 2008 года признана «Лучшим радиожурналистом года».
Была лауреатом «Жігерлі әйел».

Песня «Бұл өмірдің мәні неде?» композитора Махамбета Тугельбаева на стихи Гайни Алимбекқызы стала дипломантом международного фестиваля «Азия дауысы». Гайни – счастливая мать и бабушка. Старшие дети – дочь и сын – получили высшее образование.

Акмарал трудится в пограничной службе КНБ республики. Амангали – офицер полиции в РОВД.

Младший Жалгас – один из лучших учеников школы-гимназии № 8 имени Толе би, с малых лет, на радость матери, демонстрирует творческие наклонности. Растет внучка Нуриля...

· Гайни, какое место в твоей жизни занимает поэзия?
· Поэзия – это мой взгляд на жизнь, способ самовыражения. Она отражает все, что происходит в моей жизни.
Ранняя роса и первый снег, дождь и град, слезы в глазах ребенка, нераскрывшийся бутон и завядшие лепестки цветка, - все это имеет непосредственное отношение ко мне, задевает, волнует меня. В созданных мною стихотворениях, радости и огорчения, мое согласие и мой протест...
Поэзия всегда со мной: она ищет меня, а я ищу ее. Она моя судьба! Названием одного сборников Гайни стала строка из ее стихотворения «Ақша бұлттар арасында арман бар». Дословно это переводится так: «Есть мечта средь белоснежных облаков».
И этот акцент – вовсе неслучаен. Данная фраза, похоже, одна из ключевых в творчестве и жизни Гайни. Ее мечта и устремления возвышенны и прекрасны, поэтому они так органично легко принимают изящные стихотворные формы. Но, возможно, все созданные Гайни поэтические строки – всего лишь ступени к самой сокровенной ее мечте, невидимой нам?! Потому что, эта мечта – «средь белоснежных облаков»...

«Өлең бұлты қазақ даласына

келгенде жер бауырлап ұшқан..»

ҰҒЫНҒАНДАЙ ОЙДЫҢ ҒАЖАП

ТЕРЕҢІН...

(Ақын Ғайни Әлімбекқызының

Шығармашылық кешінде оқылған өлең)
                                                                              Меңлібай Әбілов

Ұғынғандай ойдың ғажап тереңін

Ойланғандай поэзия әлемін.

Оқып берді Ғайни бір күн шаттанып,

Әкесіне алғаш жазған өлеңін.

Өлең бұлты Ғайни жүзін өпкендей,

Бабаларды еске алып өткендей.

Дәл сол күні «Жаңасаздың» ұл-қызы,

Шабыттанып өлең жазып кеткендей.

Әке байғұс қуанды: «Ей, Батырбек,

Қайда жүрсің, досым – күйші Садырбек!

Махамбетке, ұлы Абайға еліктеп,

Менің қызым өлең жазып жатыр» -деп.

Қасиетті Таласының даласын
Шақырды үйге Әулиеатаның данасын.

Қуанғаннан қонақ етіп бата алды,

Мақтан етіп өлең жазған баласын.

Жылдар өтті... Ғайни көркем бой жетті,

Ой-орманын өлеңменен тербетті.

Қазағымда көп ақынның бірі боп,

Таразымда жүрді Ғани келбетті.
Өлеңдерін жария етті «Жас қазақ»,

«Жаңасаздан» түлеп ұшты жас талап.

Көңілдерге қонды аққудай жыр-өмір,

«Қарлығаш жыр» кітабынан бастау ап.

Тағдыр желі мың-сан мәрте құбылды,

Мың-сан мәрте оңға, солға бұрылды.

Бірде мұңлы, бірде нұрлы таңы атты,

Ғайни талай тар соқпаққа сүрінді.

Алда талай бағындырар биікті,

Журналистік мамандықты сүйіпті.

Анасы оның «Қадірле өлеңді...» -деп,

Маңдайынан талай мәрте сүйіпті.

Тек биіктен көрінуге тырысқан,

Ақ қағазбен тілдескен һәм ұғысқан.

Іштегі дерт өлеңменен емделді,

Жаралды ма, ар-намысы құрыштан.

Мақсаты айқын – асқар шыңды көздеп жүр,

Гүл-сезімі жырлы өмірді мегзеп жүр.

Өмірге ынтық Ғайни бүгін арманын

Ақша бұлттар арасынан іздеп жүр...

ҒАЙНИ АҚЫН – АРДАҒЫМ 

                                                       Гаухар

Шайқорық орта мектебінің оқушысы
Ғайни ақын – ардағым,

Менің саған жазғаным.

Өзіңе деген алғысым,

Нүры түссін Алланың.

Жүректі тербеп оқитын,

Сен керемет ақынсың.

Өлеңді бойға тоқитын,

Шәкіртіңе жақынсың.

Ақынсың сен мәңгілік,

Жырыма қосам ән қылып.

Жүресің сен әрқашан,

Жоқты әркез бар қылып.

Сенің асыл сөздерің,

Адалдыққа бастайды.

Жастарымыз әлі де,

Жамандықты тастайды.

Ғайни ақын – ардағым,

Білер сөздің салмағын.

Нұрға бөлер жан-жағын,

Оған ұқсау арманым.

Ғайни ақын – ардағым,

Сенің әрбір жазғаның

Көңілге түрлі ой салар,

Келешекке жол табар.

ҒАЙНИ ӘЛІМБЕКҚЫЗЫНА

                                                 Бақытжан Советұлы

Ғайни деген кім?

Бағасын берейікші шын.

Ең бірінші тілші,

Бойында жоқ мін.

Халқының саулығын тілеп

«Ақ тілекте» жүр ед.

Эфирге шыққан сайын,

Құлпырып кетер гүл ед.

Біраз шыңдалып алып,

Радиоға барып,

Еселеп еңбек етті.

Жан дүниесін салып.

Бағалап сені халық,

Ақын атағына анық,

Оқитын болдың оның

Өлеңін іздеп тауып.

Жүрегімдесің менің,

Кітабың шықты сенің.

«Қарлығаш пен «Ақша бұлт»

Маңдайалды терің.

Күн шуағын төккен,

Келді, міне, Көктем.

Тарқамасын тойың.
Аңсап күткен көптен.

ӨНЕР АЯЛДАМАСЫ

                                                        Эра Орманова

Біз таныстық аялдама жанында,

Қос құрбының сырласуы басталған.

Сұлу еді тал бойың мен жаның да,

Содан бері ширек ғасыр арада,

Келіп қаппыз көкорайлы жағаға.

Бір кездегі ерке қызың, ағайын,

    Лайықты бүгін құрмет, бағаға.

    Көрсе дағы тағдырының сынағын,

    Аялады, тастамады жыр-әнін.

    Толқындарға қарсы жүзді қаймықпай,

    Сөндірмеді поэзия шырағын.

Қайта оны лаулатты да, жандырды,

Талантсызды талай естен тандырды.

Төзді ақын ана болып жүріп ақ,

Жалаң аяқ кешті қар мен жаңбырды.

     Ақын еткен тәңір оны қолдады,

     Кедергіні жарып өтіп жолдағы.

     Бүгін, міне, халқыменен жүздесіп,

     Құтты болсын толған айдай толғаны.

Біз түгілі анамыз да дос болған,
Бізді ойлап көңілдері хош болған.

Кейін қалды ұша алмаса не шара,

Кеше ғана пенделері өш болған.

     Ақын жыры – өмірбаяндамасы,

     Елің үшін жырла, аялдамашы.

     Құтты болсын, кездестірген сіздермен,

     Ғайни қыздың өнер аялдамасы!

